
  ACTA 

Expediente núm.: Órgano colexiado: 

PLN/2021/11 O Pleno 

 

DATOS DE DESENVOLVEMENTO DA SESIÓN 

Tipo Convocatoria Ordinaria

Data 29 de xullo de 2021 

Duración Desde as 20:05 ata as 23:46 horas 

Lugar Multiusos da Xunqueira 

Presidida por Digna Rosa Rivas Gómez 

Secretaria María Ángeles García Villaverde

 

Sendo as  vinte horas e  cinco minutos,  de conformidade co Decreto de Alcaldía número 
2021-1765, de data 26/07/2021, de convocatoria da sesión ordinaria, reúnense no Salón de 
Actos do edificio do Multiusos da Xunqueira habilitado para este fin, baixo a presidencia da 
sra. Alcaldesa, Digna Rosa Rivas Gómez, e a asistencia dos/das seguintes concelleiros e 
concelleiras:

Polo  Grupo municipal  Popular  Redondela  (PP):  María  Carmen Bastos  Rodríguez,  María 
Carmen Amoedo Dasilva, Iván Crespo Rodríguez, Miguel Ángel Álvarez Ballesteros, María 
José Barciela  Barros,  Erminda  Quelle  Fernández,  David  Muíños Portela,  Sandra Bastos 
Míguez e Ángela Antón Pazos.

Polo  Grupo municipal  Socialista  Redondela  (PSdeG-PSOE):  María Castro Abad,  Ignacio 
Eduardo González Lago, Iria Vilaboa Álvarez, Vicente Lamas Guisande, Olga María García 
Ballesteros e Alberto Álvarez Pérez.

Polo Grupo municipal Agrupación de Electores de Redondela 2019 (AER): Roberto Villar 
Rodríguez, Daniel Boullosa Martínez e Xosé Manuel Vila Soutullo

Polo Grupo municipal Bloque Nacionalista Galego Redondela (BNG): Xoán Carlos González 
Campo e Yésica García Cruz.

 

Asiste  tamén  o  interventor  do  Concello,  Ángel  Santamariña  Rivera  e,  actuando  como 
secretaria eu mesma, María Ángeles García Villaverde, como secretaria xeral do Concello.

Unha vez verificada a válida constitución do órgano, a presidenta abre a sesión, polo que se 
procede á deliberación sobre os asuntos incluídos na orde do día:

A) Parte resolutiva

1. Aprobación da acta da sesión ordinaria do 24/06/2021 (PLN/2021/9)

2. Aprobación da acta da sesión extraordinaria urxente do 13/07/2021 (PLN/2021/10)
3. Toma de posesión como concelleira polo PSdeG-PSOE Iria Vilaboa Álvarez
4. Aprobación definitiva do Estudo de Detalle promovido por Desarrollos Urbanísticos 

Playa de Arealonga, S.L., representada por Óscar Mon Seijas, na zona da praia de 
Arealonga– Chapela

5. Aprobación do Recoñecemento Extraxudicial de Créditos Expediente 3942/2021.
6. Aprobación do aumento do límite das gratificacións polo Pleno III/2021 Expediente 

3760/2021

B) Actividade de control

7. Dar conta das Resolucións da Alcaldía
8. Dar conta da Resolución da Alcaldía 2021-1703 de modificación competencias 

delegadas
9. Dar conta ao Pleno das resolucións da Alcaldía 2021-890, 2021-888, 2021-885 e 

2021-883 de inclusión investimentos liña 1 do Plan Concellos 2018-2019 (por 
aplicación baixas)

10. Dar conta da Resolución da Alcaldía 2021-1622 Alcaldía MC 20-21 gc 08-21
11. Dar conta da Resolución da Alcaldía 2021-1647 MC 21-021 GC 09-21
12. Dar conta de Resolución da Alcaldía 2021-1678 MC22-21 tc 08-21
13. Dar conta da información financeira do 2º trimestre do ano 2021
14. Mocións

C) Rogos e preguntas

15. Rogos
16. Preguntas

INCIDENCIAS:

A alcaldesa, con carácter previo ao tratamento dos asuntos incluídos na orde do día, solicita 
que se garde un minuto de silencio para lembrar sempre ás vítimas da violencia machista, 
asasinadas por violencia machista e tamén a todos e todas os falecidos e as falecidas pola 
pandemia do Covid-19.

Sendo as 22.17 horas faise un receso. Reiníciase a sesión sendo as 22.42 minutos.

 

A) PARTE RESOLUTIVA 

 

1. Aprobación da acta da sesión ordinaria do 24/06/2021 (PLN/2021/9)

O  sr.  González  solicita  que  se  retire  a  mención  na  intervención  na  moción  sobre  o 
saneamento de Porto Cabeiro, no que se refire ao concelleiro de Medio Ambiente dunha 
maneira incorrecta. Pide que se retire.

Sometido a  votación  a  acta  resulta  aprobada  por  unanimidade  dos  concelleiros  e 
concelleiras presentes na sesión.

 

2. Aprobación da acta da sesión extraordinaria urxente do 13/07/2021 (PLN/2021/10)

O Sr. González di que na páxina oitava, segundo parágrafo, recóllese na súa intervención 

que "teñen dúbida  da necesidade  dunha  biblioteca...".  Di  que non é  correcto,  el  dixo: 
"expresamos  dúbidas  de  que  nese  espazo  se  poida  ubicar  unha  biblioteca,  porque 
Redondela ten que ter unha biblioteca moito máis dimensionada..."

Expón que considera que existe un erro de forma, xa que no punto da dación de conta da 
Concelleira Marta Alonso, aparece un texto referido á votación e acordo.

A Secretaria  explica  que non estivo  dando fe desta sesión extraordinaria  e polo tanto 
trasladará esta consulta á Secretaria accidental que fará as comprobacións oportunas e se 
ao seu entender procede, se realizaran as modificacións da acta.

Sometido  o  borrador  da  acta  desta  sesión,  resulta  aprobado  por  unanimidade  das 
concelleiras e concelleiros presentes na sesión.

 

3. Toma de posesión como concelleira polo PSdeG-PSOE Iria Vilaboa Álvarez

A Secretaria informa de que obra no expediente a credencial recibida da Xunta electoral 
central  correspondente  á  concelleira  do  PSdeG-PSOE, e  que  a  mesma  procedeu  a 
cumprimentar na secretaría do Concello a pertinente declaración bens e intereses e de 
posibles causas de incompatibilidade.

Dona  Iria  Vilaboa  Álvarez  emite  a promesa  para  tomar  o  cargo:  "prometo pola  miña 
conciencia e honra cumprir fielmente as obrigas do cargo de concelleira do Concello de 
Redondela,  con lealdade  ao Rey e  gardar  e  facer  gardar  a Constitución  como norma 
fundamental do Estado"

Verificado  o  anterior,  de  acordo coa fórmula  legalmente  establecida,  Dna.  Iria  Vilaboa 
Álvarez toma posesión do seu cargo de concelleira a todos os efectos. 

a Alcaldesa dalle a benvida e di que saben que vai traballar moito, parabéns e moita forza 
para este mandato

 

4.  Aprobación  definitiva  do  Estudo  de  Detalle  promovido  por  Desarrollos 
Urbanísticos Playa de Arealonga, S.L., representada por Óscar Mon Seijas, na zona 
da praia de Arealonga– Chapela

ANTECEDENTES

Ditame favorable da Comisión Informativa de Urbanismo, Vivenda e Infraestruturas da súa 
sesión do 16/03/2021 

"Pola presidencia, a concelleira de urbanismo, dase conta da súa proposta de data 9 de 
marzo de 2021 do seguinte tenor: 

“<Coa finalidade de ordenar os volumes edificables e reaxustar as aliñacións e rasantes 
nunha zona sita na praia de Arealonga –Chapela, pola mercantil Desarrollos Urbanísticos 
Playa de Arealonga,  S.L.,  representada por  Óscar  Mon Seijas,  presentouse estudo de 
detalle.

Por acordo da Xunta de Goberno Local na sesión celebrada en data 26 de xullo de 2018 
aprobouse inicialmente o estudo de detalle na zona da praia de Arealonga – Chapela, de 
acordo co proxecto (2º Refundido), de marzo de 2018 (asinado en maio de 2018 polos 
arquitectos  redactores  do  proxecto  José  Luis  Pereiro  Alonso  e  Simón  Pereiro  López-

Quecuty).

Efectuado o trámite de información con notificación individual aos interesados, anuncio no 
xornal Faro de Vigo de data 31/07/2018 e publicación no Diario Oficial de Galicia núm. 
170,  do  06/09/2018,  presentáronse  escritos  de  alegacións,  segundo  se  recolle  no 
certificado emitido en data 15/10/2018 pola secretaria xeral accidental.

Vistos os informes favorables coas prescricións fixadas de data 16/01/2019 do subdirector 
xeral  de  xestión  do  Dominio  Público  Hidráulico  de  Augas  de  Galicia  e  posterior  do 
30/03/2020; informe favorable do 20.03.2020 da Dirección General de Aviación Civil  e, 
informe en materia de costas previo á aprobación definitiva, de

conformidade co artigo 117.2 da Lei 22/1988, do 28 de xullo, de Costas, da directora xeral 
de Ordenación do Territorio e Urbanismo, de data 11 de xuño de 2020 (expediente SAIS-
A-PO-18/145). Non se formulan obxeccións ao estudo de detalle.

Visto o documento de estudo de detalle asinado o 3 de novembro de 2020 polo arquitecto 
Simón Pereiro (Pereiro arquitectos, SLP), adaptado ao Título III das normas técnicas de 
planeamento urbanístico de Galicia.

Vistos os últimos informes do arquitecto municipal de data 24 de novembro de 2020 e 
núm. 2021-0010 de data 8 de febreiro de 2021 da técnica de administración xeral, que 
transcrito este último di:

“Visto o expediente entregado a esta técnica, cos datos identificativos referenciados na 
marxe superior, teño a ben emitir o seguinte informe:

I. ANTECEDENTES:

De xeito sucinto indícanse os antecedentes máis salientables. 

1. Escrito presentado por Desarrollos Urbanísticos Playa de Arealonga, S.L., representada 
por  Óscar  Mon Seijas,  con  rexistro  de  entrada  no  concello  o  10/08/2017  2017-E-RC-
11807, en solicitude de tramitación do estudo de detalle en terreos sitos no ámbito da praia 
de Arealonga – Chapela.

2. Informe desta técnica de administración xeral adscrita a urbanismo, núm. 2018-0026 de 
data 13/03/2018.

3.  Novo  proxecto  2º  Refundido,  de  marzo  de  2018  (asinado  en  maio  de  2018  polos 
arquitectos  redactores  do  proxecto  José  Luis  Pereiro  Alonso  e  Simón  Pereiro  López-
Quecuty).

4.  Informe  preceptivo  en  materia  de  costas  de  conformidade  co  artigo  117.1  da  Lei 
22/1988,  do 28 de xullo,  de  Costas,  da directora  xeral  de  Ordenación  do  Territorio  e 
Urbanismo, de data 18 de xuño de 2018 (expediente SAIS-A-PO-18/145).

5. Informes do arquitecto municipal de data 04/07/2018 e da técnica de administración 
xeral adscrita a urbanismo, núm. 2018-0064 de data 05/07/2018.

6.  Acordo adoptado en sesión celebrada con data 26/07/2018 pola Xunta de Goberno 
Local,  de aprobación inicial  do estudo de detalle  promovido pola  mercantil  Desarrollos 
Urbanísticos Playa de Arealonga, S.L., representada por Óscar Mon Seijas, na zona da 
praia de Arealonga – Chapela, de acordo co proxecto (2º Refundido), de marzo de 2018 
(asinado en maio de 2018 polos arquitectos redactores do proxecto José Luis  Pereiro 
Alonso e Simón Pereiro López-Quecuty).

7. Información pública, con notificación individual aos interesados, anuncio no xornal Faro 
de  Vigo  de  data  31/07/2018  e  publicación  no  Diario  Oficial  de  Galicia  núm.  170,  do 
06/09/2018.

8. Escritos de alegacións presentados por: Rubén Riveiro Ayra, con rexistro de entrada o 
30/09/2018 2018-E-RE-1383 e, María Beatriz González López e quince máis, con rexistro 
de entrada o 05/10/2018 2018-E-RE-1428.

9.  Certificado  emitido  en  data  15/10/2018  pola  secretaria  xeral  accidental  relativo  ás 

alegacións presentadas na información pública.

10. Informe favorable coas prescricións fixadas neste, de data 16/01/2019 do subdirector 
xeral de xestión do Dominio Público Hidráulico de Augas de Galicia.

11. Escrito presentado por Óscar Mon Seijas, con rexistro de entrada o día 01/02/2019 
2019-E-RE-188, en resposta das alegacións formuladas.

12.  Novo  proxecto,  3º  Refundido  asinado  en  agosto  de  2019  e  planos  corrixidos  o 
13.02.2020.

13. Informe do 09.10.2019 do arquitecto municipal no que recolle, respecto ao 3º refundido 
que  o  ED  plantexa  un  tratamento  para  minimiza-lo  impacto  das  medianeiras  vistas 
xeradas.  O  Estudio  de  Detalle  3º  Refundido  presentado  non  modifica  en  nada  a 
ordenación  proposta.  Limítase  a  incorporar  a  documentación  solicitada  por  Augas  de 
Galicia a 17.01.19 e propoñer un tratamento vexetal ás medianeiras vistas. Daquela non 
hai alteracións substanciais que fixeran precisa unha nova aprobación inicial e exposición 
pública.

14. Informe favorable do 20.03.2020 da Dirección General de Aviación Civil.

15. Informe favorable do 30.03.2020 de Augas de Galicia.

16. Informe en materia de costas previo á aprobación definitiva, de conformidade co artigo 
117.2 da Lei 22/1988, do 28 de xullo,  de Costas, da directora xeral de Ordenación do 
Territorio e Urbanismo, de data 11 de xuño de 2020 (expediente SAIS-A-PO-18/145). Non 
se formulan obxeccións ao estudo de detalle.

17. Informe do arquitecto municipal de data 16/06/2019, no que entre outros, conclúe:

"As  Normas  Técnicas  de  Planeamento  ás  que  debe  adaptarse  o  ED  contemplan  a 
sistematización  formal  (abreviaturas,  simboloxías,  arquivos  vectoriais,  codificacións, 
cartelas,  modelos,  fichas  e  catálogos)  pero  non  supoñen  modificacións  no  fondo  da 
ordenación. Daquela a devandita adaptación non poderá modificar a ordenación proposta.

Unha vez presentada a citada adaptación do ED ás Normas Técnicas de Planeamento, 
poderase proceder á aprobación definitiva do ED."

18. Documento de estudo de detalle asinado o 3 de novembro de 2020 polo arquitecto 
Simón Pereiro (Pereiro arquitectos, SLP), adaptado ao Título III das normas técnicas de 
planeamento urbanístico de Galicia.

19. Informe do arquitecto municipal de data 24/11/2020 no que recolle que o devandito 
documento de estudo de detalle non modifica en nada a ordenación proposta. Limítase a 
adaptar a ordenación á formalidade establecida polas Normas Técnicas de Planeamento. 
Cumpre  lóxicamente  coas  súas  determinacións.  Que  o  expediente  é  conforme  coa 
legalidade urbanística e que se pode aprobar definitivamente o estudo de detalle.

II. LEXISLACIÓN XERAL APLICABLE:

1. Lei 2/2016, do 10 de febreiro, do Solo de Galicia. (LSG)

2.  Regulamento  da  Lei  2/2016,  do  10  de  febreiro,  do  solo  de  Galicia,  aprobado  polo 
Decreto 143/2016, do 22 de setembro. (RLSG)

3. Plan Básico Autonómico, aprobado polo Decreto 83/2018, do 26 de xullo. (PBA)

4.  Normas Técnicas  de Planeamento  Urbanístico  de Galicia,  aprobadas pola  Orde da 
consellería  de  Medio  Ambiente,  Territorio  e  Vivenda  do  10  de  outubro  de  2019. 
(Disposición Transitoria Primeira)

5. Normas Subsidiarias de Planeamento de Ámbito Municipal de Redondela publicadas no 
BOP de Pontevedra o 14.04.1988, con modificación puntual publicadas no mesmo Diario 
Oficial o 25.03.2008 e corrección de erros o 17.04.2008. (NNSS)

6. Plan Especial de Reforma Interior de Chapela, publicado no BOP de Pontevedra núm. 
258, do 08/11/1988. (PERI de Chapela)

7. Lei 39/2015, do 1 de outubro, do Procedemento Administrativo Común. (LPAC)

8. Lei 7/1985, do 2 de abril, Reguladora das Bases do Réxime Local. (LBRL)

III. CONSIDERACIÓNS LEGAIS:

I. Antes de pasar a analizar as alegacións formuladas, reitérome no meu informe núm. 
2018-0064 de data 05/07/2018, cuxo contido se da por reproducido no presente informe 
para evitar reiteracións.

II. Análise dos escritos de alegacións presentados, en tempo, no trámite de información 
pública por Rubén Riveiro Ayra, con rexistro de entrada o 30/09/2018 2018-E-RE-1383 e, 
María Beatriz González López e quince máis, con rexistro de entrada o 05/10/2018 2018-
E-RE-1428.

II.I Escrito de alegacións de Rubén Riveiro Ayra, veciño do camiño da Grila, expón que 
non está de acordo con que se faga o acceso ao garaxe do proxecto, xa que este tramo do 
camiño ten unha entrada mínima e que non ten saída; co soterramento das dúas plantas 
de garaxe baixo o nivel do mar podendo provocar danos nas cimentacións das vivendas 
contiguas,  afectar aos pozos de auga e, tampouco coa tipoloxía da edificación que se 
propón.

O arquitecto  municipal  no informe emitido  con data  16/06/2020,  no que se reitera  no 
informado no 11.03.2019, recolle:

"4.28.4.1. Con respecto ó sinalado en 4.25.1 e 4.26.5, o ED en trámite nada modifica do 
trazado e ancho establecidos polo PERI-Chapela para o camiño da Grila.

4.28.4.2.  Con  respecto  ó  sinalado  en  4.25.2,  a  tramitación  dun  ED  é  un  asunto 
administrativo e non civil. Se houbese danos ás edificacións ou bens próximos provocados 
pola edificación correspondería ós seus titulares facerse cargo deles. Ademais hai informe 
favorable de Augas de Galicia.

4.28.4.3. Con respecto ó sinalado en 4.25.3, o lugar xa non é un barrio pesqueiro senón 
residencial e turístico. A reordenación de volumes é un procedemento autorizado no lugar. 
A cualificación da operación como especulativa no é un argumento xurídico nin urbanístico 
e de acordo á RAE significa operación comercial que practícase con mercadorías, valores 
ou efectos públicos co ánimo de obter beneficio."

A  maior  abundancia,  o  estudo  de  detalle  ten  por  obxecto  unha  nova  ordenación  dos 
volumes e reaxuste das aliñacións previstos no PERI de Chapela, o cal foi publicado no 
BOP de Pontevedra do 08/11/1988, e non hai que esquecer que o PERI de Chapela é un 
instrumento  de  planeamento  urbanístico  que  ten  unha  vixencia  indefinida  (artigo  82.1 
LSG).  Así  o artigo  84 da LSG sobre os  efectos de aprobación,  establece que:  << os 
instrumentos  de  planeamento  son  disposicións  de  carácter  xeral,  […]  serán 
inmediatamente executivos tras a súa entrada en vigor.>>

Así  mesmo,  de  acordo  co  disposto  nos  artigos  79  da  LSG  e  192  do  RLSG,  en 
desenvolvemento dos plans xerais, plans parciais e plans especiais, poderán redactarase 
estudos de detalle cos seguintes obxectivos: completar ou reaxustar as aliñacións e as 
rasantes (artigos 79.1 a) e 192.1.a) RLSG), e no apartado 2 dos citados preceptos, se 
establecen os límites dos estudos de detalle, que en ningún caso poderán:

<< a) Alterar o destino urbanístico do solo.

b) Incrementar o aproveitamento urbanístico.

c) Reducir as superficies destinadas a viarios, espazos libres ou dotacións públicas.

d) Prever a apertura de vías de uso público que non estean previamente recollidas no plan 
que desenvolvan ou completen.

e) Aumentar a ocupación do solo, as alturas máximas edificables ou a intensidade de uso.

f) Parcelar o solo.

g) Non ter en conta ou infrinxir as demais limitacións que lles impoña o correspondente 

plan.

h) Establecer novos usos e ordenanzas

Para os efectos do disposto na letra c), entenderase por dotacións públicas, ademais dos 
viais e dos espazos libres, os equipamentos públicos e as infraestruturas>>.

Unha novidade importante en relación ao ámbito a desenvolver dos derrogada Lei 9/2002, 
do 30 de decembro, de ordenación urbanística e protección do medio rural de Galicia, é 
que eliminouse que terían que abranguer cuarteiróns ou unidades urbanas equivalentes 
completas, podendo agora limitarse a ámbitos que non reúnan esas características.

Respecto  ao  aducido  do  camiño  da  Grila,  dentro  dos  límites  dos  estudos  de  detalle, 
atópase a prohibición de reducir  as superficies destinadas a viarios,  espazos libres ou 
dotacións públicas. Visto o documento do estudo de detalle que foi aprobado inicialmente, 
pode constatarse a cesión de viario público, en 97,18 m² de superficie, na parte do ámbito 
que linda directamente co camiño da Grila, destinado á súa ampliación. Ao que hai que 
engadir que, a través do estudo de detalle non se pode prever a apertura de vías de uso 
público que non estean previamente recollidas no plan que desenvolvan ou completen.

En canto ao aducido da tipoloxía da edificación proposta, o PERI de Chapela nese ámbito 
prevé unha edificación pechada de baixo máis dous andares sobre rasante, co estudo de 
detalle o que se formula é a solución dun único sólido corrido onde o plano de zonificación 
do PERI de Chapela debuxa varios sólidos acaroados, cunhas alturas de baixo máis dous 
andares, edificación pechada, polo que non se modifica a tipoloxía da edificación.

Nomeadamente,  o  PERI  de  Chapela  atribúe  ao  gambito  tres  sólidos  de   edificación 
pechada de tres plantas, dos cales dous inciden na zona de servidume de protección do 
dominio  público  marítimo  terrestre,  namentres  que  o  estudo  de  detalle  propón  como 
solución un único sólido situado nesta zona, cunha aliñación retranqueada, quedando os 
terreos afectados libres de edificación. Neste senso, convén recoller o cadro explicativo 
comparativo  do  PERI  de  Chapela  e  o  do  estudo  de  detalle  proposto,  realizado  polo 
arquitecto municipal no informe de data 04/07/2018, no que os parámetros do estudo de 
detalle cumpren cos do PERI de Chapela

PERI-Chapela Estudio Detalle

4.18.2.1. Edificación pechada B+2 andares sobre rasante 613,89 m² 613,89 m²

4.18.2.2. Vial Público 143,40 m² 338,85 m²

4.18.2.3. Zoas Verdes e espazos Libres de Uso Privado 669,90 m² 474,45 m²

4.18.2.4. Total ámbito Estudio de Detalle 1.427,19 m² 1.427,19 m²

4.18.2.5. Ocupación Baixo rasante 613,89+15% 705,97 m²

4.18.2.6. Vos permitidos 30,69 m² pp 30,69 m² pp

4.18.2.7. Edificabilidade sobre rasante 1.903,05 m² 1.903,05 m²

4.18.2.8. Altura edificacións sobre rasante 9,00 m 9,00 m

4.18.2.9 Uso espazos baixo cuberta Rochos Rochos

Así mesmo, lembrar respecto á posible afección da fachada marítima, consta informe en 
materia de costas de conformidade co artigo 117.1 da Lei 22/1988, do 28 de xullo,  de 
Costas, da directora xeral de Ordenación do Territorio e Urbanismo, de data 18 de xuño de 
2018 (expediente SAIS-A-PO-18/145), así como informe do 11 de xuño de 2020, no que 
non se formulan obxeccións ao estudo de detalle.

Respecto ao aducido da afectación dos pozos de auga da zona, tal como se recolle nos 
antecedentes, consta informe ao proxecto do estudo de detalle dende o punto de vista das 

competencias  do  organismo  de  conca,  coas  prescricións  fixadas  neste,  de  data 
16/01/2019 do subdirector xeral de xestión do Dominio Público Hidráulico de Augas de 
Galicia,  do  que  conclúe  logo  de  facer  unha  análise  pormenorizada,  informar 
favorablemente o estudo de detalle praia de Arealonga, segundo refundido,  e posterior 
informe favorable do 30.03.2020 de Augas de Galicia.

Visto o cal,  non procede estimar ditas pretensións. II.II  Escrito de alegacións de María 
Beatriz González López e quince máis, con rexistro de entrada o 05/10/2018 2018-E-RE-
1428, amparan a súa lexitimidade na titularidade de dereitos e intereses susceptibles de 
ser afectados polo instrumento urbanístico e,  en xeral,  no exercicio da acción pública. 
Respecto ao primeiro, non aportan ningún documento válido en dereito que ampare dita 
afirmación. En calquera caso, debe admitirse o seu escrito dado que foi presentado no 
trámite de información pública do expediente, e polo tanto dar resposta ao mesmo.

No escrito de alegacións, logo de facer unhas breves alusións ao concepto, normativa de 
aplicación ao estudo de detalle e ordenanzas de aplicación ao ámbito, nas alegacións 
cuarta e quinta aducen, incumprimentos normativos da ordenación de volumes proposta e 
das ordenanzas de aplicación do PERI de Chapela,  indicando que o estudo de detalle 
infrinxe  o  ordenamento  urbanístico,  cuxa  aprobación  definitiva  incorrería  en  vicio  de 
nulidade, solicitando a estimación do exposto e non aprobación definitiva do estudo de 
detalle.

En resposta destas alegacións o arquitecto municipal no seu informe de data 16.06.2020, 
no que se reitera no informado no 11.03.2019, recolle:

"4.28.4.4. Con respecto ó sinalado en 4.26.1, non é a ordenanza de Edificación Aberta en 
Bloques de Dobre Cruxía do PERI Chapela, senón a ordenanza de Edificación Pechada.

4.28.4.5.  Con respecto ó sinalado en 4.26.2,  é evidente que non se mantén a liña de 
algunhas outras edificacións existentes no lugar, e iso é porque non se pode continuar dita 
liña de acordo coa lexislación de Costas.  O obxectivo claramente explicitado do ED é 
liberar o espazo afectado pola servidume de protección da Costa (parcialmente asignado 
para edificación residencial polo PERI Chapela) destinando á ampliación de viario (non 
previsto polo PERI  Chapela)  e sen que elo supoña mingua da capacidade residencial 
lucrativa  do lugar.  Por  outro  lado o fronte marítimo do lugar  xa  existen 4 edificacións 
(situados nos nº 6, 12 e 15 do paseo Jesús Duran Troncoso e no nº 27 do camiño da Grila) 
que tampouco responden á  tipoloxía  de pequenos  volumes adosados  sinalados  como 
predominantes na alegación.

4.28.4.6. Con respecto ó sinalado en 4.26.3, é claro que o volume edificatorio proposto no 
ED é un volume rectilíneo de grande lonxitude. Pero non é unha innovación do ED en 
trámite,  pois  o PERI  Chapela  vixente tamén establece a mesma pantalla  rectilínea no 
fronte  marítimo.  A  única  diferenza  entre  ámbolosdous  aliñamentos  rectilíneos  (que 
ademais son paralelos entre si) é que se separan uns 9 m, atopándose o proposto mais 
lonxe da praia que o vixente.

4.28.4.7.  Con  respecto  ó  sinalado  en  4.26.4,  o  ED  non  reduce  de  xeito  global  as 
superficies destinadas a viarios, espazos libres ou dotacións públicas. A superficie de Vial 
Público pasa de 143,40 m² (PERI) a 338.85 m² (ED) aumentando 195,45 m². A superficie 
de Zoas Verdes de Uso Privado pasa de 669,9 m² (PERI) a 474,45 m² (ED) diminuíndo a 
mesma superficie (195,45 m²).

4.28.4.8. Con respecto ó sinalado en 4.26.6, é certo que o ED xera medianeiras vistas. 
Aínda que iso non é un concepto urbanístico nin ten influenza sobre a reordenación de 
volumes que é o verdadeiro obxecto de dito ED, sería adecuado solicitar  á DUPA que 
achegue unha proposta de tratamento das mesmas antes da AD.

4.28.4.9. Con respecto ó sinalado en 4.26.7, a ordenanza 10.2.3.2 do PERI-Chapela que 
regula  os  Espazos  Libres  de  Uso  Privado  sinala  Usos  Tolerados:  As  edificacións 
secundarias  permitidas  nas zoas de vivenda unifamiliar.  E  na ordenanza 10.2.1.4  que 

regula  a  Edificación  Unifamiliar  sinala  Se  permite  un  aproveitamento  secundario  para 
garaxes-aparcadoiros ou construcións auxiliares nos lindeiros laterais e posteriores sen 
recuamentos pero só dunha planta de 3 m de altura máxima e superficie non superior ó 
15% da ocupada polo edificio principal. Daquela si se atopa permitido.

4.28.4.10. Con respecto ó sinalado en 4.26.8, o ED non abarca no seu ámbito nada das 
parcelas localizadas nos n.º 8 e 11 do paseo Duran Troncoso nin da parcela catastral 
6994628NG2769S, aínda que as 3 son lindantes co citado ámbito. Daquela non parece 
posible  que lles afecte ós seus dereitos de xeito directo.  Como a alegación tampouco 
sinala afectación indirecta, débese presumir que tampouco se produce."

En canto ao aducido da modificación do número de edificacións sobre o previsto no PERI 
de Chapela e a tipoloxía edificatoria,  reitérome nas consideracións legais  recollidas no 
apartado anterior.

En  canto  ao  aducido  no  punto  de  incumprimento  das  ordenanzas  de  aplicación, 
nomedamente,  redución da superficie  da zona verde e espacio libre de uso privado e 
ocupación  do  espazo  libre  de  uso  público  non  permitido,  con  remisión  á  ordenanza 
10.2.1.3.

Nun primeiro termo, indicar que non se está ocupando un espazo libre de uso público, tal 
como recolle o enunciado da alegación, toda vez que o PERI de Chapela a ese espazo do 
ámbito, o cualifica como zona verde e espacio libre de uso privado. En canto aos límites 
dos estudos de detalle, os artigos 79.2.c) LSG e 192.2.c) RLSG, prohiben a redución das 
superficies destinadas a viarios, espazos libres ou dotacións públicas, e o RLSG precisa 
que para os efectos do disposto na letra c), entenderase por dotacións públicas, ademais 
dos viarios e dos espazos libres, os equipamentos públicos e as infraestruturas, do que 
debe colexirse que se refire a superficies destinadas a usos públicos e non privados.

Así  mesmo,  a  ordenanza  específica  á  que  se  remite  na  alegación,  10.2.1.3.,  é  para 
edificación  aberta  en  bloques  en  dobre  cruxía,  e  segundo  o  informe  do  arquitecto 
municipal  polo  tipo de edificación que se define  no plano de zonificación do PERI  de 
Chapela, sería de aplicación a ordenanza 10.1.2.1., relativa á edificación pechada.

Ademais os espazos definidos como zonas verdes e espazos libres de uso privado teñen a 
súa propia ordenanza de aplicación.

Na ordenanza de aplicación 10.2.3.2 do PERI de Chapela define as zonas cualificadas 
como zona verde e espacio libre de uso privado, como os espazos libres resultantes que 
quedan  entre  as  edificacións  de  cada  cuarteirón.  Usos previstos:  Arborado  e  cultivos, 
xardinería  coas  instalacións  que  precisen  para  o  repouso  e  esparexemento.  Usos 
tolerados: As edificacións secundarias permitidas nas zonas de vivenda unifamiliar.

Por  remisión  á  zona  de  vivenda  unifamiliar,  na  ordenanza  10.2.1.4.  de  edificación 
unifamiliar:  permítese  un  aproveitamento  secundario  para  garaxes-aparcadoiro  ou 
construcións auxiliares nos lindeiros laterais e posterior sen recuamentos, pero só dunha 
planta  de 3  metros de altura máxima e  superficie  no maior  ao 15% da ocupada polo 
edificio principal […].

A maior abundancia, coa implantación do uso privado con destino a prazas de aparcadoiro 
no subsolo da zona verde e espacio libre de uso privado, cúbrense as necesidades das 
vivendas integrantes no ámbito de actuación, garantíndose a viabilidade do uso privado 
previsto sobre rasante.

Visto o que antecede, non procede estimar esta pretensión, dado que a lexislación prohibe 
a redución de zonas verdes e espazos libres, que teñen a consideración de públicos e non 
privados, como é  hai unha vulneración dese precepto.

Respecto  ás  medianeiras  vistas,  logo  do  requirimento  feito  polo  arquitecto  municipal, 
presentouse 3º refundido do proxecto técnico asinado en agosto de 2019 subsanando dita 
cuestión, ao que arquitecto municipal en informe do 09.10.2019 recolle que o ED propón 

un tratamento para minimiza-lo impacto das medianeiras vistas xeradas.  O Estudio de 
Detalle 3º Refundido presentado non modifica en nada a ordenación proposta. Limítase a 
incorporar  a documentación solicitada por Augas de Galicia  a 17.01.19 e propoñer  un 
tratamento vexetal ás medianeiras vistas. Daquela non hai alteracións substanciais que 
fixeran precisa unha nova aprobación inicial e exposición pública.

A maior abundancia, no informe en materia de costas previo á aprobación definitiva, da 
directora xeral  de Ordenación do Territorio e Urbanismo, de data 11 de xuño de 2020 
(expediente SAIS-A-PO-18/145), no que non se formulan obxeccións ao estudo de detalle, 
recolle no apartado 6:

“4.  Canto  ao  tratamento  das  medianeiras  vistas  que  incorpora  no  plano  133-21 
"Tratamento medianeiras", de agosto de 2019, a proposta consiste, segundo o apartado 
12 da Memoria, na execución dunha pantalla vexetal sobre a zona verde privada, aínda 
que, fóra dela, incidiría parcialmente sobre a zona de servidume de protección do dominio 
público  marítimo-terrestre.  A dita  afección  consistiría,  na  disposición  de xardineiras  de 
formigón  prefabricado,  separadas  60  cm  entre  si,  que  albergarían  a  plantación  de 
determinadas especies ata unha altura de entre 2,25 e 2,50 m. 

En  calquera  caso,  ao  atoparse  fóra  do  ámbito  a  ordenar,  a  súa viabilidade  debe  ser 
estudada no correspondente proxecto de urbanización da zona, que deberá remitirse polo 
seu promotor aos efectos de acadar a preceptiva autorización sectorial de costas desta 
Dirección xeral (artigo 6 do Decreto 97/2019, polo que se regulan as competencias da 
Comunidade Autónoma de Galicia na zona de servidume de protección do dominio público 
marítimo-terrestre).”

Respecto á alteración das condicións de ordenación dos predios lindeiros, indicando que 
altera as condicións de edificabilidade, afectando aos seus dereitos edificatorios.

Tampouco procede prosperar esta pretensión, tal como se recolle máis arriba e xa se ten 
informado, os estudos de detalle deben conceptuarse como instrumentos de planeamento 
menores, toda vez que non poderán alterar o destino do solo nin o aproveitamento máximo 
que  corresponda  aos  terreos  comprendidos  no  seu  ámbito,  nin  incumprir  as  normas 
específicas  que para  a  súa redacción  previse  o  planeamento.  No suposto  de estudo, 
desenvolve un ámbito sito na praia de Arealonga, do PERI de Chapela, para o cal se prevé 
un tipoloxía de edificación colectiva de baixo máis dúas plantas sobre rasante.

O PERI de Chapela é un instrumento de ordenación urbanística, unha disposición xeral de 
vixencia indefinida e obrigado cumprimento, e o estudo de detalle desenvolve un ámbito 
clasificado  como  solo  urbano,  o  cal  ten  a  categoría  de  consolidado  con  diferentes 
ordenanzas de aplicación:  edificación  pechada,  zonas verdes e espazos libres  de uso 
privado e no que non hai distribución de beneficios e cargas, o aproveitamento é o que ven 
definido no plano e normativa do PERI de Chapela de aplicación segundo a ordenanza, 
polo que a través dun instrumento menor, como é un estudo de detalle, non se pode exixir 
unha edificabilidade ou aproveitamento que o plan non recoñece, noutros termos, non é 
imputable o resultado gravoso ao estudo de detalle senón ao propio plan que desenvolve.

Unha sentenza clara sobre esta cuestión é a Sentenza do Tribunal Supremo de 26 de 
xaneiro de 2009:

<<[…]  En  tales  preceptos,  después  de  haber  dejado  establecido  que  los  Estudios  de 
Detalle  han  de  mantener  las  determinaciones  fundamentales  del  Plan  sin  alterar  el 
aprovechamiento allí previsto, se añade que los Estudios de Detale "(...) En ningún caso 
podrán  ocasionar  perjuicio  ni  alterar  las  condiciones  de  la  ordenación  de  los  predios 
colindantes." Esta Sala ha examinado en diversas ocasiones el significado y alcance de 
esa puntualización normativa, siendo muestra de ello nuestra sentencia de 31 de mayo de 
2005 (LA LEY17/01/20193 / 513675/2005) (casación 3924/02) en la que, a partir de lo 
declarado por el Tribunal Supremo en otros pronunciamientos anteriores que allí se citan, 
deja formuladas las siguientes conclusiones: « (...) De un lado, tal y como se desprende de 

las sentencias de este Tribunal Supremo de fechas 6 de abril de 1987, 2 de julio de 1988 o 
30 de junio de 1989 , entre otras, que si los perjuicios imputados al Estudio de Detalle ya 
están insitos en las determinaciones de los instrumentos de planeamiento de los que aquél 
no debe ser más que mero complemento, mera adaptación o mero detalle, tales perjuicios, 
ni dan lugar a su nulidad, pues el Estudio de Detalle no infringe, en tal caso, el límite que 
aquí examinamos, ni dan derecho, en principio o como regla general, a indemnización (...). 
Pero nos muestra también, de otro lado, la afirmación constante de que los Estudios de 
Detalle  no pueden introducir  para los propietarios de los predios colindantes perjuicios 
distintos de los que resulten de aplicar aquel planeamiento; la afirmación, en suma, de que 
deben respetar el repetido límite que aquí examinamos y de que su infracción es bastante 
para declarar su nulidad [...]

Pues  bien,  teniendo  presente  esa  doctrina,  la  lectura  del  fundamento  segundo  de  la 
sentencia recurrida que antes quedó trascrito pone de manifiesto que la Sala de instancia, 
después  de  valorar  los  datos  disponibles  y  la  prueba  practicada,  ha  alcanzado  la 
conclusión de que los resultados gravosos que los demandantes reprochan al Estudio de 
Detalle no son en realidad imputables a éste sino al Plan General de Ordenación Urbana, 
pues, como la propia sentencia explica, en la ficha del Plan General correspondiente al 
APE 21.01 "C/ Rioja" vienen ya fijadas esas determinaciones (sobre tipología edificatoria, 
edificabilidad,  altura  máxima,  ...)  que  los  recurrentes  tachan  de  gravemente 
perjudiciales>>.

Outras sentenzas do Tribunal Supremo de datas de 6 de abril de 1987, 2 de xullo de 1988 
ou 30 de xuño de 1989, entre outras, din que: << si los perjuicios imputados al Estudio de 
Detalle ya están ínsitos en las determinaciones de los instrumentos de planeamiento de 
los que aquél no debe ser más que mero complemento, mera adaptación o mero detalle,  
tales perjuicios, ni dan lugar a su nulidad, pues el Estudio de Detalle no infringe, en tal  
caso, el límite que aquí examinamos, ni dan derecho, en principio o como regla general, a 
indemnización, pues como dice hoy el artículo 2.2 de la Ley 6/1998, de 13 de abril (LA LEY 
1489/1998), y antes el artículo 87.1 de la Ley del Suelo de 1976 (LA LEY 611/1976), la 
ordenación del uso de los terrenos y construcciones establecida en el planeamiento no 
conferirá  derecho  a  los  propietarios  a  exigir  indemnización,  salvo  en  los  casos 
expresamente establecidos en las leyes >>.

IV. CONCLUSIÓNS:

Visto o anteriormente exposto, procede:

• Rexeitar as alegacións presentadas por Rubén Riveiro Ayra, con rexistro de entrada o 
30/09/2018 2018-E-RE-1383 e, María Beatriz González López e quince máis, con rexistro 
de entrada o 05/10/2018 2018-E-RE-1428.

• Continuar coa tramitación segundo o procedemento establecido nos artigos 80 da LSG e 
194 do RLSG, así o Pleno do Concello aprobará definitivamente o estudo de detalle, de 
conformidade  co  artigo  22.2.c)  da  LBRL,  que  outorga  a  este  órgano  municipal  a 
competencia para a aprobación, sendo necesario para o acordo, o “quórum” de maioría 
simple.  O  acordo  de  aprobación  definitiva  do  estudo  de  detalle,  notificarase 
individualmente ao promotor, aos titulares catastrais dos terreos afectados e ás persoas 
que presentaron as alegacións (artigo 83.3 LPAC) e deberá publicarse, no prazo dun mes 
desde  a  súa  adopción,  no  Diario  Oficial  de  Galicia  e,  o  documento  que  conteña  a 
normativa e as ordenanzas no Boletín Oficial da Provincia. (Artigo 82 LSG e 199 RLSG), 
así mesmo, queda condicionada a eficacia do acto de aprobación definitiva e entrada en 
vigor, á inscrición no Rexistro de Planeamento Urbanístico de Galicia e no capítulo X do 
título II do RLSG, y ao que dispoña a tal efecto a lexislación vixente en materia de réxime 
local, para o cal trasladarase un exemplar á Dirección Xeral de Ordenación do Territorio e 
Urbanismo.  No que atinxe á publicidade do instrumento de planeamento,  o estudo de 
detalle xunto con todos os seus documentos, será público, e calquera persoa poderá, en 

todo momento, consultalos no concello ou a través da información que se colgue na web 
municipal. (Artigos 87 LSG e 206 RLSG).

Éste é o meu informe, sen prexuízo de outro mellor fundado en dereito.”

Vistos  os  artigos  80  da Lei  2/2016,  do 10 de febreiro,  do Solo  de Galicia  e,  194  do 
Regulamento da Lei 2/2016, do 10 de febreiro, do solo de Galicia, aprobado polo Decreto 
143/2016, do 22 de setembro; 22.2.c) da Lei 7/1985, do 2 de abril, Reguladora das Bases 
do Réxime Local.

Esta Presidencia, en virtude do que antecede, ten a ven propoñer á Comisión Informativa 
de Urbanismo, Vivenda e Infraestruturas que ditamine favorablemente a adopción polo 
concello Pleno dos seguintes ACORDOS:

Primeiro.-  Rexeitar  as alegacións presentadas por Rubén Riveiro Ayra, con rexistro de 
entrada o 30/09/2018 2018-E-RE-1383 e, María Beatriz González López e quince máis, 
con rexistro de entrada o 05/10/2018 2018-E-RE-1428.

Segundo.-  Aprobar  definitivamente  o  estudo  de  detalle  promovido  pola  mercantil 
Desarrollos Urbanísticos Playa de Arealonga, S.L., representada por Óscar Mon Seijas, na 
zona da praia de Arealonga –Chapela,  de acordo co documento de estudo de detalle 
asinado o 3 de novembro de 2020 polo  arquitecto Simón Pereiro (Pereiro arquitectos, 
SLP), adaptado ao Título III das normas técnicas de planeamento urbanístico de Galicia.

Terceiro. Notificar o acordo á promotora e aos titulares catastrais dos terreos afectados 
polo estudo de detalle, así como ás persoas que presentaron os escritos de alegacións.

Cuarto.-  Publicar  o  acordo  de  aprobación  definitiva  no  Diario  Oficial  de  Galicia,  e  o 
documento que conteña a normativa e as ordenanzas no Boletín Oficial da Provincia.

Quinto.-  Comunicar  á  Dirección  Xeral  de  Ordenación  do  Territorio  e  Urbanismo  a 
aprobación definitiva do estudo de detalle, á vez que se lle da traslado dun exemplar en 
soporte dixital, debidamente dilixenciado, co fin de ser inscrito no Rexistro de Planeamento 
Urbanístico de Galicia. En todo caso, e de conformidade co esixido polo artigo 199.4 do 
RLSG, a eficacia do acto de aprobación definitiva e a entrada en vigor do plan quedan 
condicionadas ao cumprimento dos anteriores trámites e ao sinalado no artigo 70.2 da Lei 
7/1985, do 2 de abril, de bases do réxime local, en relación co 65.4 da mesma lei.>> "

INTERVENCIÓNS

A Sra. Castro explica que se trae a pleno a aprobación definitiva deste estudo de detalle. 
Di que este mesmo punto estaba incluído no pleno do mes de marzo,  pero que na mesma 
sesión se solicitou deixar sobre a mesa o asunto debido ás solicitudes presentadas por 
veciños e veciñas, con carácter posterior á convocatoria, que alegaban dúbidas ou falta de 
información neste procedemento. 

O certo é que estas dúbidas era que non se lle dera traslado das alegacións presentadas, 
pero o art.  88 da Lei 39/2015, do 1 de outubro, do Procedemento Administrativo Común 
das Administracións Públicas establece que "A resolución que poña fin ao procedemento 
decidirá  todas  as  cuestións  expostas  polos  interesados  e  aqueloutras  derivadas  do 
mesmo" e neste caso a resolución do pleno é a que pon fin ao procedemento e tras o 
acordo neste pleno notificaránselle as alegacións presentadas aos veciños e veciñas. 

Sen embargo, enténdese neste momento que era necesario realizar unha reunión coa 
veciñanza  da  zona  e  unha  vez  realizada  esta  reunión  deuse información  sobre  as 
cuestións requiridas.

Explica  que  o  que  se  aproba  aquí  é  un  estudio  de  detalle,  que  é  un  instrumento 
administrativo  do planeamento  urbanístico,  supeditado  a  normas superiores,  e  que  se 
limita a reordenar os volumes e establecer aliñacións e rasantes sen modificar en ningún 
caso os usos, nin aumentar alturas nin afectar a viarios ou zonas verdes.

Este estudo concreto refírese a reordenar ou trasladar os volumes establecidos no PERI 
de Chapela, que foi aprobado no ano 1988, axustando a edificación á realidade do viario e 
ás indicacións da Lei de Costas que establece a liña de afección marítimo-terrestre en 20 
metros. O que ocorre á que o PERI de Chapela aprobouse uns meses antes da Lei de 
Costas, polo que non ten prevista esta servidume de 20 metros que impón costas e por 
isto hai que reordenar os volumes. 

Este expediente  iniciouse no 2017 e, tal e como establece a Lei do Solo, aprobouse en 
inicialmente  en  Xunta  de  Goberno  local en  xullo  de 2018,  foi  sometido a  información 
pública con notificación individual ás persoas interesadas, foi publicado o anuncio no Faro 
de Vigo o 31/07/2018 e no diario oficial de Galicia (DOG) o 16/09/2018. Houbo alegacións 
das  persoas  interesadas  e  fíxose un  proxecto  refundido  que  incorporou  un  novo 
tratamento das medianeiras así como as apreciacións de Augas de Galicia. 

Conta con informes favorables de Dirección Xeral de Aviación Civil, de Augas de Galicia, 
de Costas e do arquitecto municipal.

A lexislación establece que é o pleno o órgano competente para a aprobación destes 
instrumentos e le a proposta.

O Sr. González da a benvida á nova concelleira e manifesta o seu agrado porque unha 
muller se incorpore á actividade pública política e di que todos os seus éxitos serán para 
os veciños e veciñas.

En relación a este asunto di que é a segunda vez que se trae este asunto ao pleno, xa que 
nun anterior quedara sobra a mesa porque se entendía que houbera falta de información 
ás persoas afectas. Parece ser que houbo unha xuntanza coa veciñanza e o BNG recibiu 
informacións “cruzadas” de algúns veciños e veciñas e os representantes da veciñanza 
estamos aquí para decidir e tomar decisións. 

Seguíronse todos os trámites administrativos que lle deron forma a este instrumento de 
planificación  urbanística  menor,  que  supón  que  na  primeira  liña  de  praia hai  dúas 
pequenas construcións  semiabandonadas que se derruirían  e se construirá un edificio 
retranqueado para cumprir coa lei de Costas. 

O PERI de Chapela para esa zona, que afecta a nove propiedades, permite tres sólidos 
de edificación pechada, de tres plantas, dos cales dous inciden na zona de servidume de 
protección do domino  público  marítimo-terrestre.  O estudo de detalle  propón un único 
sólido, esa  edificabilidade  nun  único  bloque,  que  se  prolongaría  por  detrás  de  dous 
pequenos edificios que están pola parte dereita de Arealonga, que pola parte de atrás da 
ao camiño da Grila. Dun lado a outro ocuparía uns 50 metros lineais. Recolle un baixo,  
dous andares e un baixo cuberta. Case catro alturas de impacto visual. Vanse construír, 
segundo  esta  proposta,  nove  apartamentos  na  planta  baixa  e  oito apartamentos  na 
primeira e segunda planta. É un ámbito de actuación de ao redor de 1.700 m².

O Sr. Boullosa, da a benvida á compañeira Iria e lle desexa a mellor das sortes para o que 
queda deste mandato e parabéns por chegar ata aquí.

En canto ao punto que estamos a tratar, di que quedou sobre a mesa nun pleno anterior  
para ter unha xuntanza coa veciñanza á que tivo a oportunidade de asistir, pensa que é un 
exercicio de transparencia. Explicouse a legalidade e o criterio técnico que esa obra ten 
detrás.

Estamos a falar dun PERI obsoleto, pero é a ordenanza en vigor nese espazo. O edificio 
foi retranqueado pola lei de Costas ten que mover para atrás e bótanse abaixo esas casas. 
Cando se constrúa o edificio debe respectar estes límites e alturas e a entrada de garaxes 
será  por  atrás,  modificará  o  camiño da Grila  e  aumentará  o  tráfico  de vehículos  polo 
acceso aos garaxes. O paso de explicar aos veciños é o correcto.

A sra. Amoedo da a benvida á concelleira e deséxalle un bo tránsito na Corporación, e que 
sexa positivo para vostede o paso pola política.

Éste un expediente que ten moito recorrido, leva dende o 2018 e cando están todos os 
informes  vinculantes  favorables  e  habendo  unha  proposta  con  informes  técnicos  e 
xurídicos favorables o que corresponde a este pleno é apoialo. É o que corresponde se lle 
deu ás persoas que o requirían a información solicitada e non hai ningún informe que pon 
en dúbida este estudio de detalle.

A Sra. Castro, explica que o PERI de Chapela prevé tres sólidos e  a solución que se 
plantexa é un sólido corrido. A edificación que se planifica cumpre os parámetros do PERI 
de Chapela, que é baixo+dous.  A ocupación total  do edificio son 613 m2,  aínda que o 
ámbito do Estudo de detalle son 1.400 m2 nos que se inclúen viais, zonas verdes e otro 
tipo de cuestións. O promotor exerce o seu dereito de transformar eses tres sólidos nun 
único sólido corrido. 

É  un  expediente  que  non  ten  ningunha  información  salientable  máis  que  a  debida 
información aos veciños e veciñas que o solicitaron.

O sr. González, di que parece que todos están máis ou menos de acordo con que se 
aprobe esta cuestión, que non cuestionan os informes técnicos, pero estamos elixidos pola 
veciñanza que facer interpretacións e marcar  o rumbo urbanístico que queremos para 
Redondela, e en concreto na paria da Arealonga, Chapela. 

Esta é unha praia con carácter  urbano,  das poucas zonas de esparexemento que ten 
Chapela, a parroquia máis poboadas de Redondela e que está negativamente afectada 
polo impacto e a presión urbanística. 

Se alguén vai estes días verá que Arealonga está saturada de vehículos, e esta edificación 
vai  supoñer  un incremento  desta  situación,  porque  arredor  de  corenta  vehículos  máis 
utilizarán con frecuencia o camiño da Grila. Ademais ten un punto no que non caben dous 
coches e non cabe malamente unha ambulancia, e iso vai ser un problema irresoluble.

Este  bloque será  o  máis  grande  da  contorna,  vai  ter  un  impacto  visual  negativo  moi 
importante  e  unha  presión urbanística.  E un compoñente  que non é  menor,  que este 
edificio ten un claro compoñente de segunda vivenda, vivenda turística e isto vai supoñer 
que poida incrementar o prezo da vivenda en Chapela, e Chapela non está para botar 
bombas respecto ao prezo da vivenda.

Como representantes veciñais, os políticos tamén teñen que valoralo, non cuestionan o 
dereito a un rédito económico dos promotores,  pero hai  que ver en perspectiva e non 
comparten o criterio do PP, de AER nin do PSOE.

O sr.  Boullosa di que sobre o tema de segunda vivenda ou se vai a subir o prezo da 
vivenda en Chapela  non temos a opinión,  posiblemente  esteamos de acordo dende a 
Agrupación de Electores ao 100% co que di  o voceiro do BNG, pero iso non é o que 
estamos a ver aquí. 

Reitera que a estética é terrible, converter a Arealonga en Sanxenxo, cidade de vacacións, 
pode ser pero non é isto o que temos que ver aquí  porque  aí  hai un criterio técnico, 
permitido pola lei. AER votará a favor, ten que ir para adiante.

A sra. Amoedo di ao Sr. Gonzalez que lle sorprende o énfase dos seus argumentos, xa 
que houbo un prazo de alegacións e incluso puido xuntarse co equipo de goberno para 
tentar resolver ese problema de tráfico e resolver as situacións que di que se poden dar. 

Tivo vostede tempo para facer moitas cousas, pero vir aquí a dar un mitin neste pleno, 
non,  agora  é  aprobar  ou  non  aprobar.  Todos  sabemos  cal  é  a  nosa  función  e  os 
mecanismos  para  buscar  solucións  é  aí  onde  temos  que  traballar e  demostrar.  Os 
informes son favorables e no momento en que se vai construír hai que estar vixiantes. Van 
apoiar o punto.

A Sra. Castro di que as cuestións que presenta o sr. González son debatibles, respecto ao 
tráfico de Arealonga a maioría igual non é consecuencia dos residentes, pero sabe que os 
propietarios das parcelas teñen o dereito de construír, e incluso o deber de edificar. O 
PERI establece a cualificación de edificables e as persoas propietarias poden exercitar a 
súa obriga e os seus dereitos e o expediente conta cos informes favorables.

VOTACIÓN E ACORDO

O asunto  sométese a  votación,  resultando aprobado pola  maioría  legalmente  exixible, 
sendo dezanove 19 votos a favor (9 do PP, 7 do PSdeG-PSOE e 3 de AER) e dous (2) 
votos en contra do BNG.

 

5. Aprobación do Recoñecemento Extraxudicial de Créditos Expediente 3942/2021.

ANTECEDENTES

Proposta da Comisión Informativa Permanente de Economía e Facenda do 26 de xullo de 
2021, que di:

"Vistos os diversos gastos do Concello de Redondela que non figuran na contabilidade 
municipal  ao  corresponder  a  gastos  pendentes  do  seu  recoñecemento  xudicial  ou 
extraxudicial.

A intervención municipal emitiu o preceptivo informe de carácter negativo de data 22 de 
xullo  de  2021,  así  como  certificación  de  existencia  de  crédito.
A súa vez prevese que a aprobación, se procede, deste recoñecemento extraxudicial non 
vai supor limitación na execución dos gastos a impartir este ano.

Coa finalidade de non causar quebrantos económicos a terceiros, evitar enriquecementos 
inxustos  para  o  Concello  de  Redondela,  e  poder  contabilizar  e  posteriormente  pagar 
diversos gastos

Esta Alcaldía proponlle ao Concello Pleno a adopción do seguinte acordo:

Primeiro.- Proceder ao levantamento do reparo do informe da intervención baseado en que 
procedese a aprobar gastos esixibles ao Concello.

Segundo.-  Recoñecer  extraxudicialmente  gastos  por  importe  total  de  14.421,46 euros, 
distribuídos  do  seguinte  xeito,  e  imputando  os  gastos  ás  partidas  que  se  indican  do 
orzamento do Concello de Redondela para o ano 2021:

Número 
Factura

TERCEIRO Importe Funcional Económica

21T39 SUMINISTROS ATRIO, S.L.U. 60,50 € 1531A 2130001

21T40 SUMINISTROS ATRIO, S.L.U. 60,50 € 2411A 2130001

21T35 SUMINISTROS ATRIO, S.L.U. 1.714,17 € 3231A 2130001

21T31 SUMINISTROS ATRIO, S.L.U. 1.714,71 € 3231A 2130001

21T33 SUMINISTROS ATRIO, S.L.U. 60,50 € 3261A 2130000

Número 
Factura

TERCEIRO Importe Funcional Económica

21T37 SUMINISTROS ATRIO, S.L.U. 60,50 € 3261A 2130000

21T32 SUMINISTROS ATRIO, S.L.U. 100,83 € 3331C 2130000

21T41 SUMINISTROS ATRIO, S.L.U. 100,83 € 3331C 2130000

21T36 SUMINISTROS ATRIO, S.L.U. 546,18 € 3421A 2130001

21T34 SUMINISTROS ATRIO, S.L.U. 546,18 € 3421A 2130001

21T38 SUMINISTROS ATRIO, S.L.U. 60,50 € 9221A 2130000

FE211370069
64103

COMERCIALIZADORA  REGULADA  GAS  & 
POWER, S.A.

211,46 € 1651A 2210000

FE211370069
64069

COMERCIALIZADORA  REGULADA  GAS  & 
POWER, S.A.

203,22 € 1651A 2210000

ASOC  DE  NAIS  E  PAIS  DE  ALUMNOS-AS 
(A.N.P.A) DO C.E.I.P. ALEXANDRE BÓVEDA “OS 
MUÍÑOS”

500,00 €
 

2311A

 

4890000

CENTRO SOCIAL, CULTURAL E RECREATIVO 
DE CEDEIRA

1.429,57 € 2311A 4890000

 
DOWN  PONTEVEDRA  “XUNTOS”  ASOC. 
SINDROME DE DOWN

 950,00 €
 

2311A

 

4890000

 
ASOC.  ACCIÓN  SOLIDARIA  DE  GALICIA 
(ASDEGAL)

 1.000,00 €
 

2311A

 

4890000

 
ASOCIACIÓN  CULTURAL  E  SOCIAL  DE 
CHAPELA

 82,50 € 2311A 4890000

 
ASOCIACIÓN DE ENFERMOS DE ARTRITE DE 
PONTEVEDRA (ASEARPO)

732,01 €
 

2311A

 

4890000

  CRUZ ROJA ESPAÑOLA 1.587,30 € 2311A 4890000

  IES MENDIÑO 2.100,00 € 3421A 2210000

INTERVENCIÓNS

A Sra. Castro expón que a lei de facendas locais establece que os gastos que se xeneran 
entre o un de xaneiro e o trinta e un de xaneiro dun ano só poden imputarse ao orzamento 
municipal  dese  mesmo  exercicio.  Traemos  gastos  que  corresponden  a  actividades  e 
accións  realizadas  no  ano  2020  e  que  por  distintas  cuestións  foron  presentadas  as 
facturas no ano 2021. 

O importe total é de 14.421,46 € que contén once facturas. Hai facturas do mantemento 
das caldeiras que corresponden ao período de confinamento, e a empresa presentou as 
facturas como se non houbera confinamento, polo que se tiveron que rectificar. Hai dúas 
facturas de subministradora eléctrica que corresponden a alumeado público. E o pago ao 
IES Mendiño  en base a un convenio  para utilización  das instalacións  deportivas  e en 
compensación o Concello faise cargo dos gastos de luz, auga, etc. Tamén hai importes 
para o pago dunhas subvencións de servizos sociais para asociacións, que presentaron a 
documentación completa en relación coas bases publicadas en novembro de 2020. Pasa a 
ler a proposta.

O Sr. González di que como agora nos escudamos na lei e nos informes dos técnicos non 
vai a haber problema en aprobar estas facturas, porque hai informe de reparo que levanta 
a Alcaldesa, porque non coincide cos argumentos do Interventor.

En  canto  ás  subvencións  a  entidades  de  carácter  social  porque  no  seu  expositivo  o 
informe de intervención utiliza  uns argumentos que compartimos pero entenden que é 
onde  o  equipo  de  goberno  ten  que  pararse, porque  as  asociacións  teñen  moitas 
dificultades  para  exercitar  as  súas  actividades,  para  enganchar  a  novos  asociados  e 
asociadas, ser máis atractivos... entenden que hai que facer unhas bases que sexan mais 
flexibles para estas asociacións.  Hai  que ter  en conta que moitas veces substitúen as 
actividades que terían que facer as administracións. 

Queren chamar a atención respecto a estas entidades de carácter social e deben terse en 
conta as queixas das asociacións en canto á xustificación das actividades, das facturas.. e 
todo isto  un goberno que leva dous anos e  lle  quedan outros  dous,  xa debería estar 
traballando nesta cuestión.

O Sr. Vila dalle a benvida a nova concelleira. 

Respecto do punto,  di  que se traen estas facturas que entraron en 2021.  Respecto á 
revisión das caldeiras dos centros educativos e os técnicos decidiron que non se terían 
que aboar o importe íntegro porque non se realizaron todos os traballos.  Di  que debe 
haber  unhas  pautas  mínimas  nas  bases  para manter  a  igualdade  entre  todas  as 
asociación e iso require un mínimo de requisitos, e haberá que traballar para que esas 
asociacións teñan toda a información necesaria para dar os pasos axeitados.

A sra. Amoedo di que ese recoñecemento extraxudicial nos indica varias cousas, como é o 
atraso no pago de provedores pequenos, se ben había discrepancias nas facturas, pero 
destaca o atraso para dirimir esta cuestión, igual que no caso do cobro da axuda do IES 
Mendiño e respecto das bases as entidades sociais, xa que as bases saíron en novembro 
es estamos en xullo de 2021 con este recoñecemento. Demostra que teñen vostedes un 
ritmo que demasiado lento, case caótico e paralizador. Demostra como vai a concelleira de 
Facenda,  este  goberno  e  os  concelleiros,  a  concelleira  de  Ensino  e  o  Concelleiro  de 
deportes, que son xunto cos técnicos os que teñen que conformar estas facturas. 

Xa o ano pasado viñeron tarde, este ano tamén e parece que van seguir así. Requírse 
requírese un  maior  apoio  a  estas  entidades,  sobre  todo  por  parte  da  Concellería  de 
servizos  sociais,  que  ademais  é  a  Alcaldesa,  sobre  todo  para  que  continúen  estas 
actividades nas nosas parroquias. 

Xa  non  imos preguntar  polos  orzamentos.  Pedímoslle maior  dilixencia  no  pago  aos 
provedores, xa que son cantidades importantes para os pequenos provedores. Porque o 
provedor fixo os traballos e aínda non os cobrou. Igual que no caso do IES Mendiño que 
pagaron as facturas da luz e gasóleo e tiveron que esperar ao novo enxeñeiro para poder 
cobrar, e son vostedes responsables. Deben mellorar estas situacións.

A Sra. Castro di que que queren que os provedores cobren a tempo e agora mesmo o 
tempo de pago está en menos de 15 días dende que entra a factura, salvo deste caso 
excepcional en que houbo unha discrepancia. Son conscientes da necesidade de facer 
estes pagos o antes posible, e se está facendo incluso en menos de 15 días.

Respecto  das bases son conscientes das dificultades das asociacións para presentar a 
documentación.  Pero  neste  caso  se  concederon  todas  as  axudas  menos  unha  que 
renunciou. Estamos a disposición de todas as asociacións. 

Neste procedemento hai unha comisión de valoración neste procedemento que decide se 
hai  proposta  ou  non,  e  solventan  as  incidencias.  Tamén  outros  anos,  cando  estaba 

vostede no goberno, tamén se traía a aprobación en maio, abril...

A axuda do IES Mendiño é verdade que se necesitaba o informe do enxeñeiro técnico, 
pero presentou agora a documentación no Concello e se non se presenta ou non está ben 
presentada  non  se  pode  tramitar.  Solicita  a  aprobación  do  pleno  para  pagar  aos 
provedores e non dilatar máis esta cuestión.

O Sr. González di que as escusas que se dan para que haxa unhas bases para concursar 
de maneira obxectiva para axudas a entidades e colectivos, isto sempre foi así, o que 
haberá que ser receptivo coas demandas dos colectivos, e ser máis operativo e flexible. É 
unha demanda do conxunto do movemento asociativo, hai que melloralo. 

En  canto  a  manifestación  da voceira  do  PP sobre  as  facturas,  tamén teñen  informes 
técnicos. Hai facturas que se demoran e cando se xustifican se abonan aos provedores. 
Respecto  do  tema  do  IES  Mendiño,  cando  gobernaba  o  PP,  teñen  habido  casos  de 
institutos, xa buscarei os datos, creo que era o Floriani, que tardaron ata dous anos en 
cobrar.

En canto ao tema dos orzamentos, están desexos de saber a proposta, por escrito, da 
presunta candidata á alcaldía no caso de que haxa moción de censura, que xa lle digo eu 
que non a vai haber. E ela o sabe. Pero era bo que, como principal forza, a máis votada en 
Redondela,  trouxera a súa proposta de orzamentos,  están desexosos de que haxa un 
pleno de orzamentos e o PP presente a súa proposta.

O Sr. Vila,  di que estas facturas están agora aquí para a aprobar este asunto, porque 
teñen o visto bo dos técnicos,  asumimos que temos que ser  mais dilixentes,  pero os 
tempos son os que son. Non é escusa senón criterios, dille di ao Sr. González.

A  Sra.  Amoedo  dille ao  Sr.  González  que  entende  a  súa  frustración  política  porque 
apostou polo goberno da Sra. Rivas, porque creu que por ser un goberno de esquerdas 
era un goberno progresista, e non é certo.

Ven vostede aquí a xustificar un goberno que en dous anos non presentou un proxecto de 
orzamentos,  e botar a responsabilidade enriba do grupo da oposición di  moito da súa 
insensatez política e da súa pobre política de oposición.

Vir aquí sabendo que as facturas do Mendiño se presentaron en abril  e se traen aquí 
agora, e quere vostede xustificarse en que vai a ser vostede a candidata, presente uns 
orzamentos.

Ten que asumir que apoiou un goberno que non deu a talla. Vostede con dous concelleiros 
se cre con licencia para pode dar leccións.

Ten que preocuparse primeiro de arranxar a súa casa e poñerse ao fronte. Remánguese e 
axude e deixe vostede de botar balóns fóra e ir contra o único grupo que está facendo 
oposición responsable.

 
d
A sra. Castro contesta que a oposición do PP fai unha oposición de acoso e derribo e de 
desgaste  desta  corporación,  para  atopar  uns  cantos  máis  votos  para  as  próximas 
eleccións.

Se vostede fixera  unha oposición  de apoio,  como dixo  na toma de posesión,  habería 
moitas cuestións que non se debaterían neste pleno  nin na prensa. Dicir que se tiveron 
que devolver 7.000 euros dunha subvención, vostede sabe cómo funciona, que hai uns 
ingresos de 45.000 euros e o que se devolve é polo que non traballaron as traballadoras 
social,  por estar de baixa ou de vacacións. Vostede gobernaba no ano 2019 e 2018 e 

vostede devolveu 9.000 euros. Iso é terxiversar a realidade.

Tamén falaba vostede que este Concello perdeu unha subvención de 100.000 euros. O 
que sucede  foi que a Xunta de Galicia non concedeu esta subvención, e estamos na lista 
de agarda, igual que outras subvencións denegadas este ano,  non sabemos se somos 
prexudicados  por  non ser  de  cor  azul,  os  prexudicados  son  os  veciños  e  veciñas  de 
Redondela, por unha xestión que non comprendemos. 

Seguimos  esperando  para  que  explique  por  qué  non  se  concedeu  unha  subvención 
solicitando en tempo e prazo e demais requisitos do parque de Xoana Torres e tamén 
unha axuda respecto dun automóbil para o servizo de emerxencias.

Tamén moi sorprendidos pola denegación do plan integral  de emprego,  que sabe que 
funciona e se concedeu a Redondela anteriormente durante 9 anos. O único Concello da 
contorna que recibe este plan é o Concello de Mos. Hai cousas que estamos esperando 
que a Xunta de Galicia xustifique esas puntuación,  que nos expliquen o porqué destas 
puntuacións que non chegamos nin ata 2 puntos. 

A Alcaldesa diríxese ao Sr. Crespo para pedirlle que non interrompa o Pleno e di  que 
incrementa o tempo para todos en igualdade de condicións. 

VOTACIÓN E ACORDO

Sometido  o  asunto  a  votación,  resulta  aprobado  por  unanimidade  das  concelleiras  e 
concelleiras  presentes  na  sesión,  sendo  vinte  e  un  (21)  votos  a  favor,  dos  que  9 
corresponden ao PP, 7 ao PSdeG-BNG, 3 a AER e 2 ao BNG.

6. Aprobación do aumento do límite das gratificacións polo Pleno III/2021 Expediente 
3760/2021

ANTECEDENTES

"A  día  de  hoxe,  obsérvase  que  existen  importes  de  gratificacións  por  servizos 
extraordinarios que están pendentes tras a nóminas de xullo.

É por elo que é preciso proceder a realizar as pertinentes operacións orzamentarias que 
poidan amparar estas retribucións pendentes de aboar aos empregados municipais.  No 
caso dos funcionarios, como vai supor un aumento do importe global das gratificacións 
extraordinarias aprobadas no seu momento polo Pleno, é preciso que a autorización para 
aumentar  dito  importe  sexa  outorgada  polo  órgano  competente  que  é  o  Pleno  da 
Corporación.

Tendo en conta que a cantidade restante para acadar o límite do artigo 7.2.c) do Real 
Decreto 861/1986, de 25 de abril, despois do acordo de incremento do límite no Pleno do 
mes  anterior,  é  de  51.875,39  €  pode  darse  cobertura  á  solicitude  de  gratificacións 
realizada  polos  departamentos  da  Policía  Local,  Vías  e  Obras,  Alumeado  público, 
Participación Cidadá e Medio Ambiente por importe de 3.425,05 €.Incorpórase o informe 
de  Intervención  con  referencia  ASR-22.07.21.1  de  22  de  xullo  que  consta  de  cinco 
páxinas.

En  virtude  do  que  antecede  esta  Presidencia,  propón  que  a  Comisión  Informativa  de 
Economía e Facenda eleve ó Concello Pleno a seguinte proposta de acordo:

Primeiro.- Establecer o importe máximo de gratificacións en 51.147,56 €, cumprindo coas 
condicións establecidas no informe da Intervención antedito."

INTERVENCIÓNS

A Sra. Castro explica que se trata horas extraordinarias realizadas no mes de xullo polos 
distintos departamentos do Concello de Redondela.

En concreto, trátase de 33 horas realizadas pola policía local respecto da ampliación da 
xornada laboral ordinaria de traballo por importe de 974,99 € e tamén dos operarios de 
Medio Ambiente, 1658 €, por traballos de inspeccións sobre vertidos de Aucosa, tamén 
246  € do  persoal  funcionario  adscrito  a  Secretaría  en  relación  coas  subvencións  de 
Ensino,  e  tamén  4  horas  do  conserxe  do  Multiusos  de  Chapela para  apertura  das 
instalacións, outras 7 horas do Servizo Eléctrico e horas referidas a varios pola festa da 
Coca e enterros e 19 horas realizadas do persoal de Vías Obras. Pasa a ler a proposta.

O Sr.  González  expón que vimos de aprobar  a acta do mes de xuño,  e nunha parte 
recollíase que se estaba traballando polo goberno para chegar un acordo respecto das 
horas extras que non supuxera un gasto extra difícil de controlar.

E  inaugurouse  en  menos  dun  mes  o  abelcaballerismo en Redondela,  que  é  que  a 
Alcaldesa  forza da dimisión  da Concelleira  de Policía  Local  e di  que “Algo que viñan 
demandando dende  hai  anos sen que ninguén  os  escoitara”,  incluíndo  á  súa  anterior 
compañeira. 

Naquel momento se estaba levando unha negociación que supoñía compensar á Policía 
Local non só coas horas extras triplas, senón traballando de maneira discreta para que a 
policía local tivera unhas retribucións asimiladas a outros concellos da contorna, e piden 
que isto suceda para o resto dos traballadores e traballadoras do cadro de persoal do 
Concello de Redondela.

E estas  compensacións hai  que negocialas  cos  sindicatos  e que cheguen á todos os 
corpos da administración municipal. Tamén hai outros traballadores e traballadoras que 
están a disposición do concello as 24 horas do día.

O Sr. Vila di que se seguiramos así o resto do ano xa estariamos a un paso por debaixo 
deses informes de reparo de intervención de 2019 e 2020 de que nos acercamos ao límite 
anual. Coinciden co Sr. González con que se hai gratificacións se deben facer extensivas 
ao resto dos traballadores e traballadoras. Estanse dando pasos e o concelleiro de Persoal 
está traballando. 

A Sra. Amoedo expón que son horas extras do persoal e que deben ser aboadas. Pero 
unha vez máis vimos cun documento que expón que tratan de evitar as horas extras que 
son necesarias, pola falta de policías no último mes, xerando un problema gravísimo, e 
que declarou a propia policía local, "debido a esta intervención non se puido atender a un 
intento de suicidio, tendo que derivar dito requirimento na policía nacional". 

Isto é inaudito e gravísmo, e houbo días que non tivemos policía local e a Alcaldesa quixo 
liquidar co cese dunha concelleira. 

Fíxose unha foto este domingo cos catro auxiliares, que chegan tarde, e dixo na xunta de 
voceiro que "temos un borrador" e con iso se saca a nota de prensa. 

Falta de capacidade e consenso desta Alcaldesa e se poña méritos para limpar as praias, 
unha cousa que xa se viña facendo nos anos anteriores.

Di  que  non  reciben  subvencións  da  Xunta  de  Galicia,  e  os  concellos  de  Baiona, 
Ponteareas, Moaña.... recibiron a subvención de mulleres vítimas da violencia de xénero e 
non son precisamente do PP, pero cumpriron cos prazos e cos requisitos. 

Vostede leva dous anos e non trouxo aínda uns orzamentos a este pleno.  Estamos á 

deriva.  A  culpa  é  do  resto  do  mundo  que  inxustamente  lle  facemos  unha  oposición 
destrutora. O problema o teñen vostedes porque non cumpren co que  marca. Igual co 
prego  da  limpeza  de  edificios  e  teñen  enriba  outro  problema  co  servizo  de  axuda  a 
domicilio (SAF) porque non chegan a tempo. 

A  Sra.  Castro,  expón  que  as  negociacións  que  se  fixeron  co  persoal  do  Concello 
tratáronse co comité de empresa e é unha negociación para todos os traballadores  e 
traballadoras, aínda que este tema afecta máis este tipo de complemento a policía local, 
pero será para todo o persoal.

Non entende a interpretación que lle da o sr. González ás palabras da sra. Alcaldesa, sabe 
que  cando  di  que  non  se  tiveron  estas  cuestións  en  conta estase referindo  a  outros 
gobernos non ao noso. 

Claro que é un borrador, son cuestións que requiren da modificación da RPT e o que se 
fixo foi unha negociación e despois procede tramitar o procedemento correspondente. Non 
pode volver a suceder que a policía local non teña persoal e a falta deste servizo é grave, 
porque non é o mesmo que non veña a traballar un administrativo que un policía local, foi 
grave esta situación e non debe volver repetirse. 

A  policía  local  é  un  deses  servizo  que  se  veu favorecido  por  este  goberno,  cando 
chegamos non tiñan nin emisoras, tiñan un contrato asinado para o alugamento polo sr 
González Barbeito, tiñan unha antena partida pola metade e foi arranxada,  asinouse un 
renting de vehículos novos, un furgón de atestados, dúas motocicletas, 43.000 euros en 
vestiario no 2020...

O Sr.  González,  di  que neste mes pasou de todo neste Concello,  que un membro do 
equipo  de  goberno  que  estaba  negociando  melloras  salariais  cun  colectivo  ten  que 
presentar a súa dimisión forzada e aos dez días a Alcaldesa soluciona este problema. O 
máis elegante para a súa compañeira era que a Alcaldesa non saíra nos medios con estas 
declaracións.

Válenos  que  conste na acta o compromiso da concelleira de Facenda  para que estas 
melloras  salariais  se  fagan extensibles  ao  resto  de  traballadores  e  traballadoras.  Nas 
conversas que tiveron con delegados e delegadas sindicais non era así. As horas hai que 
pagalas ou compensalas con horas libres. 

O Sr. Vila,  di  que o concelleiro de Persoal está traballando no tema, xa hai propostas 
enriba da mesa, e hai que ver cantos cartos se poden gastar e a canta xente se pode 
afectar. É unha negociación e non vai ser dun día para o outro. 

Comparten coa Sra. Amoedo que hai un problema na Policía e aínda están esperando 
dende AER unha explicación de qué pasou nas últimas semanas e meses. 

Están de acordo co sr. González de que as informacións foron que a ex concelleira estaba 
traballando no tema. E que as horas hai que pagalas e cheguen a todo o persoal do 
Concello.

A Sra. Amoedo di que o 27 de xullo o sindicato maioritario denunciou o desinterese do 
equipo de goberno sobre os asuntos tratados na mesa do 15 de xullo. O concelleiro que 
mandan  ao  comité  de  seguridade  e  saúde  non  sabe  nin  responde,  nin  se  pode 
comprometer a nada.

Os  propios  sindicatos  advertiron  no  propio  comité  que  hai  un  trato  desigual  entre 
traballadores.  Vir  aquí  a dicir  que que están arranxando unha auténtico desastre,  que 
están de acordo os tres sindicatos. 

Un goberno de esquerdas non é sinónimo de progresismo, non  só somos nós os que 
falamos  da  súa  falta  de  consenso  e  transparencia,  senón  os  colectivos  veciñais,  os 
sindicatos, Asociación de Empresarios... Non lle queda a vostedes ninguén, salvo o sr. 
González. 

Falan de proposta de acordo e agora xa fala vostede da modificación da RPT. Teñen que 
asumir  a súa responsabilidade.  Aquí  non houbo ningunha reunión cos grupos políticos 
para falar da RPT. Vostedes non son capaces de chegar a un acordo con ninguén.

Empecen a cuestionarse se están vostedes facendo máis dano que ben a Redondela co 
que están facendo.

A  Sra.  Castro,  di  que  os  sindicatos  están  no  seu  exercicio  de  forzar  unha  serie  de 
cuestións. Non todo o que pon a prensa é certo, o que é realidade é que este goberno está 
traballando en decenas de procesos selectivos, para recuperar un concello desmantelado 
polo PP en materia de persoal, con traballadores e traballadoras traballando en malas en 
condicións, con vehículos que non están en condicións de poñerse na  rúa, tratos  no de 
todo correctos e non había nin un baño para persoas discapacitadas e gracias as obras 
que fixo este goberno en prol de mellora para os empregados e empregadas e ademais de 
prestar un servizo moito mellor aos veciños.

Grazas as reformas que fixo este goberno, era antes había unha situación infrahumana, 
humidades, cuestións insalubres, estas cuestións permitiron que durante a pandemia se 
puidera atender aos veciños e veciñas dentro do Concello. O PP tiña a mellor oficina de 
todo concello pero as do persoal eran oficinas de 3 m2 e non ter adaptado un aseo para 
persoas discapacitadas, e agora ven a dicir que está mal vernizada a repisa da escaleira.

VOTACIÓN E ACORDO

Sometido  o  asunto  a  votación,  resulta  aprobado  por  unanimidade  das  concelleiras  e 
concelleiras  presentes  na  sesión,  sendo  vinte  e  un  (21)  votos  a  favor,  dos  que  9 
corresponden ao PP, 7 ao PSdeG-BNG, 3 a AER e 2 ao BNG.

 

Sendo as 22.17 horas se fai un receso, reiniciándose a sesión ás 22.42 minutos.

B) ACTIVIDADE DE CONTROL 

 

7. Dar conta das Resolucións da Alcaldía

A Alcaldesa da conta das resolucións alcaldía do 24/06/2021 ao 25/07/2021

 

8. Dar conta da Resolucion da Alcaldia 2021-1703 de 16/07/2021 de modificación de 
competencias delegadas

"Por  Resolución da Alcaldía  núm.  2020-1951 de data 31 de agosto de 2020,  logo da 
renuncia  do  concelleiro  Leonardo  Cabaleiro  Couñago,  resolveuse  a  modificación  do 
nomeamento de concelleiros/as delegados/as e do réxime de delegación de competencias 
nos mesmos, entre outros, do concelleiro Ignacio Eduardo González Lago, na área de 
Deportes, Medio Mariño e Transición Enerxética, que inclúe o servizo de medio mariño.

Na  mesma  Resolución,  mantense  a  favor  do  concelleiro  Roberto  Villar  Rodríguez,  a 
delegación xenérica, que abrangue tanto a facultade de dirixir a área correspondente como 
a  de  xestionar  a  mesma  en  xeral,  con  facultades  de  resolver  mediante  actos 
administrativos  que  afecten  a  terceiros,  incluso  a  resolución  dos  recursos  que  se 
interpoñan contra os actos ditados no exercicio das correspondentes competencias, na 
área de Medio Ambiente, que inclúe, entre outros, o servizo de outras actuacións do Medio 
Ambiente.

No uso das competencias e facultades que me confiren os artigos 21.3 e 23.4 da Lei 
7/1985, do 2 de abril, de Bases do Réxime Local e nos artigos 43 e 44 do Real Decreto 
2568/1986  de 28 de novembro,  polo  que se aproba o Regulamento  de Organización, 
Funcionamento e Réxime Xurídico das Corporacións Locais, que establecen a facultade 
de  delegación  de  competencias  da  Alcaldía-Presidencia  e  demais  normativa  xeral  e 
especial que resulta de aplicación, RESOLVO:

PRIMEIRO:  Modificar  parcialmente  o  réxime  de  delegación  de  competencias,  no  que 
atinxe á delegación xenérica na área de Medio Ambiente, no concelleiro Roberto Villar 
Rodríguez, no servizo de outras actuacións do Medio Ambiente, no relativo á limpeza de 
praias e aos residuos orgánicos das algas mariñas das praias e, incluílo na área delegada 
especialmente no concelleiro Ignacio Eduardo González Lago, de Deportes, Medio Mariño 
e Transición Enerxética, no servizo de medio mariño, quedando do seguinte xeito:

1.Delegación  xenérica  ao  concelleiro  Roberto  Villar  Rodríguez,  que  abrangue  tanto  a 
facultade de dirixir a área correspondente como a de xestionar a mesma en xeral, con 
facultades de resolver mediante actos administrativos que afecten a terceiros, incluso a 
resolución  dos  recursos  que  se  interpoñan  contra  os  actos  ditados  no  exercicio  das 
correspondentes competencias, da seguinte área:

Medio Ambiente , que inclúe os seguintes servizos:

-Administración Xeral do Medio Ambiente

-Outras actuacións do Medio Ambiente (agás a limpeza de praias e a recollida, xestión e 
tratamento dos residuos orgánicos das algas mariñas das praias)

-Protección da Salubridade Pública 

- Hospitais e Centros de Saúde 

- Saneamento 

- Abastecemento domiciliario de auga potable 

- Recollida, xestión e tratamento de residuos 

- Xestión de residuos sólidos urbanos 

- Alumeado Público 

2. Delegación especial ao concelleiro Ignacio Eduardo González Lago, a dirección interna 
e a xestión en xeral, sen que poida resolver mediante actos administrativos que afecten a 
terceiros, da seguinte área: 

Deportes , Medio Mariño e Transición Enerxética , que inclúe os seguintes servizos: 

- Promoción e fomento do deporte 

- Instalacións Deportivas 

- Piscina de Redondela 

- Piscina de Chapela 

- Campamentos 

- Medio Mariño (inclúe a limpeza de praias e a recollida, xestión e tratamento dos residuos 
orgánicos das algas mariñas das praias) 

- Transición enerxética 

SEGUNDO.-  Dar  traslado  da  presente  resolución  aos  concelleiros  interesados,  tendo 
efectos dende a data da presente resolución. 

TERCEIRO.- Poñer en coñecemento do pleno do concello na primeira sesión que celebre, 
e publicar no Boletín Oficial da Provincia."

O Concello pleno queda informado.

 

9. Dar conta ao Pleno das resolucións da Alcaldía 2021-890, 2021-888, 2021-885 e 
2021-883  de  inclusión  investimentos  liña  1  do  Plan  Concellos  2018-2019  (por 
aplicación baixas)

"Vistas as Bases reguladoras do Plan de obras e servizos (Plan de Concellos) 2018-2019 
da Deputación Provincial de Pontevedra, publicadas no BOP núm. 2 do 3 de xaneiro de 
2018.

Vistas as resolucións desta Alcaldía núm. 890/2021, 888/2021, 885/2021 e 883/2021 polas 
que  se  acordou  incluír  no  Plan  de  obras  e  servizos  (Plan  de  Concellos)  2018-2019 
diferentes investimentos para o seu financiamento  con cargo as baixas  producidas na 
adxudicación doutros investimento executados e financiados con cargo a este Plan.

Considerando  que  a  Deputación  Provincial  de  Pontevedra  esixe  que,  xunto  coa 
documentación  xustificativa  dos investimentos  financiados  con cargo o  Plan  Concellos 
2018-2019, se acredite ter dado conta ao Pleno das resolucións polas que se acordou a 
inclusión dos mesmos no referido plan, esta Alcaldía, PROPÓN ao Pleno,

Primeiro.- Dar conta das seguintes resolucións da Alcaldía relativas á Liña 1 Investimentos 
do Plan de obras e servizos (Plan Concellos)  2018-2019 da Deputación  Provincial  de 
Pontevedra: 

- Resolución núm. 890/2021 de data 19.04.2021, onde se resolve, entre outros, o seguinte: 

“(...) Primeiro.- Realizar con cargo ao Plan de obras e servizos (Plan Concellos) 2018-2019 
da Deputación Provincial de Pontevedra, a Subministración de mobiliario urbano, bancos e 
papeleiras  para  distribuír  en  distintas  zonas do casco urbano  de Redondela  Vila,  cun 
orzamento de 17.859,60 euros, IVE engadido. (...)”

- Resolución núm. 888/2021 de data 19.04.2021, onde se resolve, entre outros, o seguinte: 

“(...) Primeiro.- Realizar con cargo ao Plan de obras e servizos (Plan Concellos) 2018-2019 
da  Deputación  Provincial  de  Pontevedra,  a  Subministración  de  equipos  informáticos 
monousuario,  compoñentes  e  periférico,  cun  orzamento  de  16.989,73  euros,  IVE 
engadido.(...)”

- Resolución núm. 885/2021 de data 19.04.2021, onde se resolve, entre outros, o seguinte:

“(…) Primeiro.- Realizar con cargo á anualidade 2019 do Plan de obras e servizos (Plan 
Concellos)  2018-2019 da Deputación Provincial  de Pontevedra,  a contratación da obra 
Mellora da pista polideportiva e gradas do pavillón do colexio EXB Porto Cabeiro, Cabeiro, 
Redondela, cun orzamento de 39.304,95 euros, IVE engadido.(...)”

- Resolución núm. 883/2021 de data 19.04.2021, onde se resolve, entre outros, o seguinte: 

“(…)  Primeiro.- Realizar con cargo ao Plan de obras e servizos (Plan Concellos) 2018-
2019  da  Deputación  Provincial  de  Pontevedra,  a  contratación  da  obra  de 
Acondicionamento  do  espacio  exterior  vinculado  ao  Edificio  Multiusos  da  Xunqueira, 
Redondela, cun orzamento de 48.337,44 euros, IVE engadido.(...)”

O Concello pleno queda enterado.

10. Dar conta da Resolución da Alcaldía 2021-1622 Alcaldía MC 20-21 gc 08-21

"Visto o disposto no artigo 181 do Real Decreto Lexislativo 2/2004, de 5 de marzo 
polo que se aproba o texto refundido da Lei 39/88, de 28 de decembro, Reguladora 
das Facendas Locais, nos artigos 43 e 44 do Real Decreto 500/90, de 20 de abril, 
polo que se desenvolve o Capítulo Primeiro do Título VI  da Lei  39/88,  de 28 de 
decembro, Reguladora das Facendas Locais, así como as Bases de Execución do 
Orzamento do Concello de Redondela para o ano 2018, prorrogadas para 2021.

Vistos os antecedentes deste expediente: Memoria de Alcaldía MC 20-21 gc 08-21, o 
Informe favorable e preceptivo da Intervención Municipal (Ref:  ASR-05.07.21.1 de 
data 5 de xullo de 2021), que consta de seis páxinas cuns antecedentes, lexislación 
aplicable, oito consideracións e conclusión.

Visto que o órgano competente para a aprobación desta modificación de crédito é 
esta Alcaldía. RESOLVO:

Aprobar a xeración de crédito, expediente de modificación de créditos MC 20-21 gc 
08-21 por un importe de  46.338,68 €  e introducir no orzamento e na contabilidade 
esta modificación nas aplicacións que a continuación se detallan:

Pola parte de ingresos:

PARTIDA ORZAMENTARIA IMPORTE

4508033 Subv. Xunta: fomento do emprego rural - APROL 27.500,00 €

7910003 Proxecto Redondela 2020 1.452,00 €

7510065 Subv. INEGA Programa MOVES II 8.755,69 €

7510065 Subv. INEGA Programa MOVES II 8.630,99 €

TOTAL 46.338,68 €

Mentres que por parte de gastos, as aplicacións orzamentarias a incrementar son:

APLICACIÓNS ORZAMENTARIAS IMPORTE

1722A/1310053
Outras  actuacións  en  medio  ambiente/  Retribucións 
Básicas Grupo C2 APROL Rural

3.955,18 €

1722A/1310054
Outras  actuacións  en  medio  ambiente/  Retribucións 
Básicas Grupo E APROL RURAL

4.196,92 €

1722A/1310051
Outras actuacións en medio ambiente/Complemento de 
destino APROL

4.646,89 €

1722A/1310052
Outras  actuacións  en  medio  ambiente/Complemento 
específico APROL

7.157,51 €

1722A/1600000
Outras  actuacións  en  medio  ambiente/  Seguridade 
Social

7.543,50 €

4312A/6320020
Mercado  de  Redondela  /  Acond.,  adapt.  e  mellora 
enerxética Serv. Soc.

1.452,00 €

1341A/6090001 Mobilidade  Urbana  /  Punto  de  recarga  vehículo 
Eléctricos Redondela

8.755,69 €

1341A/6090002 Mobilidade  Urbana  /  Punto  de  recarga  vehículo 
Eléctricos Chapela

8.630,99 €

TOTAL 46.338,68 €

 "

25 - 41 C
od

. V
al

id
ac

ió
n:

 P
D

T2
R

65
K6

W
M

5W
4D

D
7A

D
D

9H
Q

ZW
 | 

C
or

re
cc

ió
n:

 h
ttp

s:
//r

ed
on

de
la

.s
ed

el
ec

tro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
25

 a
 4

1



O Concello en pleno queda informado.

 

11. Dar conta da Resolución da Alcaldía 2021-1647 MC 21-021 GC 09-21

"Visto o disposto no artigo 181 do Real Decreto Lexislativo 2/2004, de 5 de marzo 
polo que se aproba o texto refundido da Lei 39/88, de 28 de decembro, Reguladora 
das Facendas Locais, nos artigos 43 e 44 do Real Decreto 500/90, de 20 de abril, 
polo que se desenvolve o Capítulo Primeiro do Título VI da Lei 39/88,  de 28 de 
decembro, Reguladora das Facendas Locais, así como as Bases de Execución do 
Orzamento do Concello  de Redondela  para o ano 2018 prorrogadas para o ano 
2021.

Vistos os antecedentes deste expediente: Memoria de Alcaldía MC 21-21 gc 09-21; 
o Informe favorable e preceptivo da Intervención Municipal (Ref: ASR-09.07.21.1 de 
data 9 de xullo de 2021, que consta de catro páxinas cuns antecedentes, lexislación 
aplicable, oito consideracións e conclusión.

Visto que o órgano competente para a aprobación desta modificación de crédito é 
esta Alcaldía.

RESOLVO:

Aprobar a xeración de crédito, expediente de modificación de créditos MC 21-21 gc 
09-21 por un importe de 369.492,32 € e introducir no orzamento e na contabilidade 
esta modificación nas aplicacións que a continuación se detallan:

Conceptos orzamentarios de ingreso

PARTIDA ORZAMENTARIA IMPORTE

4508034 Subv. Xunta O.E. Redondela TIC II 21-22 369.492,32 €

Aplicacións orzamentarias de gastos

APLICACIÓN ORZAMENTARIA IMPORTE

2411A/1310015 Fomento  do  Emprego  /  Retribuc.  Persoal  OE 
Redondela TIC II (21-22)

77.586,96 €

2411A/1310016 Fomento  do  Emprego  /  Retribuc.  Alumnos  OE 
Redondela TIC II (21-22)

212.800,00 €

2411A/1600000 Fomento do Emprego / Seguridade Social 50.228,56 €

2411A/2270032 Fomento do Emprego / Obradoiro Redondela TIC II (21-
22)

28.876,80 €

TOTAL 369.492,32 €

 "

O pleno do Concello queda informado

 

12. Dar conta de Resolución da Alcaldía 2021-1678 MC22-21 tc 08-21

" Visto o disposto nos artigos 179 e 180 do Real Decreto Lexislativo 2/2004, de 5 de 
marzo, polo que se aproba o Texto Refundido da Lei 39/88, de 28 de decembro, 
Reguladora das Facendas Locais, nos artigos 40 a 42 do Real Decreto 500/90, de 20 
de abril, polo que se desenvolve o Capítulo Primeiro do Título VI da Lei 39/88, de 28 

de decembro, Reguladora das Facendas Locais, así coma nas Bases de Execución 
do Orzamento do Excmo. Concello de Redondela para o ano 2018, prorrogadas para 
o ano 2021.

Vistos e lidos os antecedentes deste expediente: Memoria de Alcaldía-Presidencia 
MC  22-21  tc  08-21,  Informe  preceptivo  da  Intervención  Municipal  (Ref:  ASR-
14.07.21.1)  de  data  14  de  xullo  de  2021  constando  de  seis  páxinas  con 
antecedentes,  lexislación  aplicable,  sete  consideracións  e  conclusión.  Vista  a 
certificación de existencia de crédito Certif-14.07.21.3 de data 14 de xullo.

RESOLVO:

Aprobar con carácter definitivo, firme e executivo sen necesidade de máis trámites o 
expediente de modificación de créditos MC 22-21 tc 08-21 por un importe total de 
3.748,94 € supoñendo que:

INCREMENTAR as aplicacións:

APLICACIÓN ORZAMENTARIA IMPORTE  

1321A/1510000 Policía Local / Gratificacións funcionarios 991,88 €

1531A/1510000 Vías e Obras/ Gratificacións funcionarios 270,23 €

1651A/1510000 Alumeado público / Gratificacións funcionarios 165,44 €

1701A/1510000 Medio Ambiente/ Gratificacións funcionarios 1.373,25 €

9221A/1510000 Coord. e organiz. institucional das EELL / Gratificacións 
funcionarios 

66,16 €

3322A/1510000 Arquivo/ Gratificacións funcionarios 192,98 €

2311A/1510000 Accións Social / Gratificacións funcionarios 689,00 €

TOTAL 3.748,94 €

MINORAR a aplicación:

APLICACIÓN ORZAMENTARIA IMPORTE  

1321A/1210100 Policía Local / Complemento Específico 3.748,94 €

Así  mesmo,  que  se  proceda  pola  Intervención  a  introducir  as  modificacións  de 
créditos aprobadas na contabilidade da Corporación con efectos inmediatos."

O concello pleno queda informado.

 

13. Dar conta da información financeira do 2º trimestre do ano 2021

"Expediente nº: 3812/2021. Procedimiento: Información Económico-Financeira

Apertura: 16 de xullo de 2021
ÍNDICE DE DOCUMENTOS

 Informe de Intervención (ALJHNMANX2ATPTCR6DS3J75CE)

 Estado gastos 30-06-21

 Estado ingresos 30-06-21

 Estado de tesourería 30-06-21

 Informes:

◦ Ref:  ASR-22.04.21.1  Reparo.  Asunto:  Recoñecemento  extraxudicial  de 
crédito (2074/2021).

◦ Ref: ASR-28.04.21.1 Reparo. Asunto: nómina do mes de abril  de 2021 

(1593/2021).

◦ Ref: ASR-03.05.21.1 Reparo. Asunto: solicitude de contratación de doce 
peóns e dous capataces para limpeza de praias (1612/2021

◦ Ref:  ASR-07.05.21.1  Reparo.  Asunto:  Recoñecemento  extraxudicial  de 
créditos.

◦ Ref:  ASR-07.05.21.2  Reparo.  Asunto:  Recoñecemento  extraxudicial  de 
créditos.

◦ Ref:  ASR-11.05.21.1  Reparo.  Asunto:  Recoñecemento  extraxudicial  de 
créditos.

◦ Ref: ASR-12.05.21.1 Reparo. Asunto: Proposta de concesión de axudas 
de prevención de situacións de exclusión social (350/2021).

◦ Ref:  ASR-14.05.21.1  Reparo.  Asunto:  Recoñecemento  extraxudicial  de 
créditos.

◦ Ref:  ASR-20.05.21.1  Reparo.  Asunto:  Recoñecemento  extraxudicial  de 
crédito (2688/2021).

◦ Ref:  ASR-21.05.21.1  Reparo.  Asunto:  Recoñecemento  extraxudicial  de 
créditos.

◦ Ref: ASR-25.05.21.1 Reparo. Asunto: nómina do mes de maio de 2021 
(2238/2021).

◦ Ref:  ASR-25.05.21.2  Reparo.  Asunto:  Recoñecemento  extraxudicial  de 
créditos.

◦ Ref:  ASR-26.05.21.1  Reparo.  Asunto:  Recoñecemento  extraxudicial  de 
créditos.

◦ Ref:  ASR-27.05.21.1  Reparo.  Asunto:  Recoñecemento  extraxudicial  de 
créditos.

◦ Ref: ASR-28.05.21.1 Reparo. Asunto: Xustificación do Segundo Trimestre 
das Axudas do Comedor  Escolar  no Curso 2020-2021 do Concello  de 
Redondela (1813/2020).

◦ Ref:  ASR-28.05.21.2  Reparo.  Asunto:  Recoñecemento  extraxudicial  de 
créditos.

◦ Ref:  ASR-31.05.21.1  Reparo.  Asunto:  Recoñecemento  extraxudicial  de 
créditos.

◦ Ref:  ASR-01.06.21.1  Reparo.  Asunto:  Recoñecemento  extraxudicial  de 
créditos.

◦ Ref:  ASR-02.06.21.1  Reparo.  Asunto:  Recoñecemento  extraxudicial  de 
créditos.

◦ Ref:  ASR-04.06.21.1  Reparo.  Asunto:  Recoñecemento  extraxudicial  de 
créditos.

◦ Ref:  ASR-15.06.21.1  Reparo.  Asunto:  Recoñecemento  extraxudicial  de 
créditos

◦ Ref:  ASR-18.06.21.1  Reparo.  Asunto:  Proposta  de  concesión  da 
convocatoria para a concesión de subvencións para o desenvolvemento 
de programas de servizos sociais para o ano 2020 (5354/2020).

◦ Ref: ASR-25.06.21.1 Reparo. Asunto: nómina do mes de xuño de 2021 e 
primeira paga extra (2812/2021).

◦ Ref: ASR-28.06.21.1 Reparo. Asunto: Proposta de concesión de axudas 
de prevención de situacións de exclusión social (1710/2021).

◦ Ref:  ASR-28.06.21.2  Reparo.  Asunto:  Recoñecemento  extraxudicial  de 
créditos.

◦ Ref:  ASR-30.06.21.1  Reparo.  Asunto:  Recoñecemento  extraxudicial  de 
créditos.

◦ Ref: ASR-30.06.21.2 Reparo. Asunto: Aprobación da certificación única da 
obra  de  rehabilitación  da  Fonte  de  Santiago  Apóstolo  (Axudas  para 
rehabilitación e sinalización do patrimonio histórico-cultural dirixidas aos 
concellos da provincia de Pontevedra, BOPP núm. 163).

"Informe da intervención Ref: ASR-16.07.21.4 sobre a documentación a entregar ó 
Pleno no segundo trimestre (3812/2021).

A) Antecedentes:
 Expediente do Orzamento do ano 2018 prorrogado para o ano 2021.

B) Lexislación aplicable:
 Lei  Orgánica  2/2012,  de  27  de  abril,  de  Estabilidade  Orzamentaria  e 
Sostenibilidade Financeira.

 Artigos 162 a 171 do Real Decreto Lexislativo 2/2004, de 5 de marzo polo que se 
aproba  o  Texto  Refundido  da  Lei  39/88,  de  28  de  decembro,  Reguladora  das 
Facendas Locais.

 Real Decreto Lexislativo 2/2007, de 28 de decembro, polo que se aproba o texto 
refundido da Lei Xeral de Estabilidade Orzamentaria.

 Artigos 2 a 23 do Real Decreto 500/90, de 20 de abril, polo que se desenvolve o 
Capítulo Primeiro do Título Sexto da Lei 39/88, de 28 de decembro, Reguladora das 
Facendas Locais.

 Real Decreto 1463/2007, de 2 de novembro, polo que se aproba o regulamento de 
desenvolvemento da Lei 18/2001, de 12 de decembro, de Estabilidade Orzamentaria, 
na súa aplicación ás entidades locais.

 Orde hap/1781/2013,  de 20 de setembro,  pola  que se aproba a instrucción do 
modelo normal de contabilidade local.

 Orde HAP/2105/2012, de 1 de outubro, pola que se desenvolven as obrigas de 
subministro de información previstas na Lei Orgánica

2/2012, de 27 de abril, de Estabilidade Orzamentaria e Sostenibilidade Financeira.

 Bases de Execución do Orzamento do Concello de Redondela.

C) Consideracións:
Establece as bases da execución do orzamento para o ano 2018 prorrogado para o 
ano 2021 na súa base 79ª que:

“Base 79ª. - Información da execución do Orzamento Municipal de 
Redondela e do Estado de Tesourería. "
1. En cumprimento do disposto no artigo 207 do Real Decreto Lexislativo 2/2004, de 
5 de marzo, polo que se aproba o Texto Refundido da Lei Reguladora das Facendas 
Locais,  o  Interventor  Municipal  remitirá  ó  Pleno  da  Corporación  de  Redondela 
trimestralmente,  por  conducto  da súa Presidencia,  informe sobre  a  execución  do 
Orzamento  Municipal  e  do  movemento  da  Tesourería  Municipal  por  operacións 
orzamentarias independentes e auxiliares do Orzamento e da súa situación.

2. Xunto con esa información trimestral, achegarase:

-Copia dos informes de reparo emitidos pola Intervención no trimestre anterior.

-Informe das gratificacións e horas extraordinarias incluídas nas nóminas no trimestre 
anterior.

-Informe  das  indemnizacións  satisfeitas  ós  membros  da  corporación  local  coma 
consecuencia da aplicación da base 46.2.

-Informe  trimestral  dos  pagamentos  realizados  en  atencións  protocolarias  no 
trimestre anterior onde se recolla o obxecto ou motivo do acto protocolario, o importe 
do mesmo e quen facturou o gasto.” 

Segunda: xunto con este informe achéganse os estados de execución do orzamento 
a data 30 de xuño de 2021 de gastos e ingresos, e tamén o estado de tesourería a 
esa data. Así mesmo, achéganse copias dos reparos emitidos entre o 1 de abril de o 
30 de xuño de 2021. Significar que algún deles foron finalmente resoltos.

Terceira:  di  a  mencionada  base  que  se  debe  entregar  información  sobre  as 
indemnizacións de custo das señoras e señores concelleiros, así coma o gasto en 
atencións  protocolarias  e  de  gratificacións  e  horas  extraordinarias  no  primeiro 
trimestre.

En  canto,  o  primeiro  punto  os  gastos  das  señoras  e  señores  concelleiros  en 
indemnizacións  de  custo  neste  trimestre  non  houbo  o  gasto  de  dietas  ou 
desprazamento.

Asemade, a información solicitada en canto a gastos protocolarios de acordo coa 
base é a seguinte:

PROVEDOR  CONCEPTO IMPORTE

Antonio Costal Tellado (21.05.21) Figuras regalo 45,00 €

Guimeráns trofeos, S.L. (05.05.21) Bandeiras 439,23 €

Por  último,  en  canto  a  horas  extraordinarias,  estas  ascenderon  á  cantidade  de 
6.851,24 € e as gratificacións por servicios extraordinarios ascenderon á cantidade 
de 10.075,98 €.

Este é o meu informe que de conformidade coa base 79ª da base de execución do 
Orzamento do Concello de Redondela, elevo ás Señoras e Señores Concelleiros do 
Pleno"

O pleno do Concello queda enterado

 

14. Mocións

14.1 Moción do grupo municipal do PP en apoio da asignación de recursos do 
programa “next generation” para as iniciativas ligadas ao ámbito da mobilidade 
sostible en concellos de menos de 50.000 habitantes

ANTECEDENTES

Para axudar a reparar os danos económicos e sociais causados pola pandemia do 
coronavirus, os dirixentes da UE acordaron un lan de recuperación que liderará o 
camiño para a saída da crise e sentará as bases para unha Europa moderna e máis 
sostible.

España vai recibir 140.000 millóns de euros dos que 72.000 millóns van ser a fondo 
perdido.

O  Goberno  Central  presentou  un  Plan  de  Recuperación,  Transformación  e 

Resiliencia  no que dous dos seus eixos centrais  son a Transición  Ecolóxica  e  a 
Cohesión Territorial e Social.

A Xunta estima que para contribuír ao desenvolvemento de Galicia en igualdade de 
oportunidades se debe ampliar  o máximo a cobertura territorial  dos investimentos 
destinados á recuperación fronte á pandemia.

Galicia  conta  cunhas  peculiaridades  xeográficas  e  demográficas,  entre  as  que 
destaca a dispersión territorial, que supón contar con máis da metade dos núcleos de 
poboación  de  España.  Esta  circunstancia  implica  unha  maior  necesidade  de 
investimentos per cápita para deseñar e financiar os servizos públicos, incluídos os 
de mobilidade. E, por outra banda, está demostrado que un pequeno investimento no 
noso rural supón un enorme e importante beneficio para o conxunto do territorio e 
contribúe a fixar poboación.

Tanto as entidades locais  como as comunidades autónomas temos competencias 
moi relevantes en materia de mobilidade.

Pese  a  iso,  o  Goberno de España  resérvase a  maior  parte  dos fondos para  os 
investimentos  en  materias  da  súa  competencia.  En  concreto,  as  administracións 
autonómicas terán unha capacidade de decisión sobre o 9% dos fondos, o que en 
Galicia  se  traduce  nunha  cantidade  moi  pequena,  51  M€  para  a  actividade  da 
compoñente 1 (Plan de choque de mobilidade sustentable, segura e conectada en 
contornas urbanas e metropolitanas), que é a que concentra a maior necesidade de 
investimento. É evidente que con esta contía non é posible atender a demanda da 
sociedade galega nin acometer nos termos formulados as propostas transformadoras 
remitidas a través das manifestacións de interese para os fondos “Next Generation”.

Galicia presentou de maneira xustificada e detallada a través de 4 manifestacións de 
interese,  un  total  de  18  proxectos  por  un  valor  de  910,7  M€,  dos  que  12  son 
impulsados dende a Xunta de Galicia e 6 saen da iniciativa privada.

Os criterios fixados polo Ministerio de Transportes, Mobilidade e Axenda Urbana para 
os investimentos das Comunidades Autónomas e dos Concellos non son equitativos 
cos previstos para o Executivo estatal. Son moito máis restritivos en canto o obxecto 
e prazos, ao non permitir os investimentos dentro de todas as súas competencias de 
mobilidade e e porque, mentres o Goberno de España ten ata o ano 2026 para a 
execución deses fondos, o prazo fixado para os Concellos e para as Comunidades é 
o 2024, algo especialmente relevante se se ten en conta que moitos dos proxectos 
precisarían autorizacións sectoriais.

Na  derradeira  Conferencia  Sectorial  de  Transportes,  o  Ministerio  trasladou  ás 
Comunidades Autónomas que os fondos europeos para a mellora da mobilidade e a 
dixitalización do transporte deben ser investidos en núcleos de poboación de máis de 
50.000 habitantes. Así se confirmou tamén na reunión bilateral entre o Ministerio e a 
Xunta de Galicia, na que se abordou a asignación dos fondos á nosa Comunidade.

É evidente que este criterio de distribución deixa á marxe do financiamento europeo 
extraordinario ao 97,8% dos concellos galegos, entre eles a Redondela. Deixar fóra 
da posibilidade de formular proxectos transformadores a Redondela non nos parece 
xusto nin coherente dende o punto de vista do reto demográfico nin dende o punto de 
vista ambiental.

Dado  o  restrinxido  do  financiamento  para  os  Concellos  e  para  a  Comunidade 
Autónoma de Galicia  cremos tamén preciso  coñecer  os proxectos  a  executar  no 
territorio  por  parte  da  Administración  Xeral  do  Estado  para  poder  coordinar  e 
potenciar as ditas actuacións. É esta unha cuestión moi relevante, xa que nos medios 
de comunicación se foron anunciado actuacións estatais en Galicia que parecen non 
ter moita coherencia cos obxectivos dos fondos Next Generation.

Dado que non se produciu  ata  o momento  un cambio  de postura  no reparto  de 
fondos por parte do Ministerio de Transportes é urxente solicitar unha reorientación e 
flexibilización dos fondos europeos na procura dunha maior  equidade e equilibrio 
territorial.

Por todo o exposto, solicítase do Pleno do Concello de Redondela a adopción dos 
seguintes ACORDOS:

1.-  Facer  chegar  ao  Ministerio  de  Transportes,  Mobilidade  e  Axenda  Urbana  a 
desconformidade e o malestar do Concello de Redondela por quedar fóra do reparto 
de fondos europeos NEXT GENERATION no ámbito da mobilidade sostible.

2.- Rexeitar os criterios fixados polo Ministerio de Transportes, Mobilidade e Axenda 
Urbana para o reparto dos fondos entre a Administración autonómica e os Concellos 
de Galicia, por non ser equitativo cos fondos que se reserva o Goberno de España, e 
porque os criterios fixados polo propio Ministerio supoñen privar aos concellos con 
poboación inferior a 50.000 persoas de poder recibir investimentos con cargo a estes 
fondos europeos, excluíndo así ao 97,8% dos concellos galegos.

3.- Requirir ao Ministerio de Transportes, Mobilidade e Axenda Urbana que informe á 
Xunta de Galicia e aos Concellos dos proxectos que vai executar no seu territorio 
para poder coordinar e potenciar as ditas actuacións e a súa coherencia cos fondos 
Next Generation.

4.- Instar ao Goberno de España, e nomeadamente ao Ministerio de Transportes, 
Mobilidade e Axenda Urbana, a negociar coa Xunta de Galicia e cos Concellos unha 
reorientación e flexibilización dos criterios de reparto e dos prazos para a execución 
dos  fondos  europeos  Next  Generation,  que  permita  o  acceso  aos  mesmos  en 
igualdade de condicións, ampliar ao máximo a cobertura territorial dos investimentos, 
dirixindo  tamén  cara  aos  concellos  máis  pequenos  estes  fondos  destinados  á 
recuperación e á reconstrución fronte á pandemia,  para afondar na igualdade de 
oportunidades e avanzar na loita contra o despoboamento."

EMENDA DO BNG a esta moción, que di:

" Emendas do BNG, á moción do Partido Popular sobre os fondos Next Generation

Unha vez estudiada a moción con detemento facemos as seguintes propostas.

1.  Esta  proposta  recolle  máis  un  posible  desexo  e  malestar,  que  un  acordo 
propiamente  dito.  Consideramos  que  os  acordos  deben  basearse  en  propostas 
obxectivas,  e  inequívocas  que  levan  á  propostas  executivas,  dos  gobernos 
competentes.  Prantexamos  a  retirada  deste  punto,  que  podería  contemplarse  no 
expositivo.

2. Este punto, dun xeito ou doutro, prantexa o mesmo acordo que o punto catro. 
Estariamos dispostos a apoialo, introducíndoo para que a administración, neste caso 
o goberno español, o tome en consideración e actúe en consecuencia. A proposta 
quedaría do seguinte xeito: “Instar a que o Ministerio de Transportes, Mobilidade e 
Axenda  Urbana,  modifique  os  criterios  para  o  reparto  dos  fondos  entre  a 
Administración Autonómica e os Concellos de Galiza...”

3. Este acordo prantéxase igualmente nos puntos 2 e 4, polo que propomos retiralo.

4. Manter intégramente o punto 4.

Propomos un novo punto, no que se recollería: Instar ao Goberno do Estado e da 
Xunta de Galiza, a negociar coa FEGAMP,  mecanismos para facilitar a participación 
dos concellos na xestión dos fondos Next Generation."

INTERVENCIÓNS

Le a moción a sra. Amoedo. 

Explica  que  o  BNG achegou  emendas e  están  de  acordo en aceptar  a  emenda 
relativa a de "instar ao goberno do Estado e da Xunta de Galicia  a negociar  coa 
FEGAMP mecanismos para  facilitar  a  participación  dos concellos  na xestión  dos 
fondos"

Pide que o pleno o apoia porque cre que é importante e son fondos que nos virían 
moi ben, e non discriminar por non ter poboación de máis de 50.000 habitantes.

O Sr.  González di  que o PP trae esta moción,  dun marcado cariz político,  como 
corresponde para utilizar o pleno para facerlle o traballo a un presidente inexistente 
na defensa dos intereses dos galegos e galegas. 

O BNG vaise aproveitar  do PP e vai  reivindicar  dereitos  nacionais  que non está 
exercendo  a  presidencia  dun  país,  Alberto  Núñez  Feijóo.  Este  tema  de  Next 
Generation é a segunda parte da pandemia, a primeira parte da pandemia viviuna na 
TVG,  nesta  segunda  están  reclamando  fondos  para  o  país  que  nin  sequera 
publicamente a voceira do PP explica cales son esas doce liñas. E hai seis liñas de 
investimento a fondo perdido abandeiradas pola iniciativa privada,  e esa iniciativa 
privada non vai a ser as pequenas empresas que son as que están sufrindo todas as 
crises,  senón  que  as  van  abandeirar  grandes  multinacionais,  a  banca,  fondos 
especulativos...  e  lles  oferta  carta  branca  o  presidente  da  Xunta  para  a  súas 
propostas.

Fala  dunha  contradición  entre  o  expositivo  e  as  propostas.  Entende  que  o  que 
defende  o  PP  é  que  os  investimentos  de  mobilidade  urbana  vaian  nas  zonas 
periurbanas  e  volve  a  caer  o  PP nos  seus  tics,  que  son  a  modernidade:  novas 
estradas, a edificación... eses estereotipos nos que segue caendo o PP. Para que un 
pais teña futuro ten que haber un goberno que aporte por un pais e o  PP non aposta. 
Ten  que  haber  investimentos  no  rural  en  industria,  agricultura,  infraestruturas  en 
sanidade, cultura... tamén viarios, pero non só en viarios. 

A UE é un mercado conformado polos distintos países e parece que había un abismo 
se se estaba fora e aí temos Gran Bretaña que se sale da UE e furgonetas que se 
estaban fabricando en Vigo vanse fabricar a Gran Bretaña. É unha grande mentira en 
torno a UE que nos vende o PP e o PSOE. 

Eses  fondos  deben  servir  para  modernizar  o  pais,  pero  non  existe  un  plan  no 
goberno de Galicia e quen ten ese plan é o primeiro grupo da oposición, que é o 
BNG, e Ana Pontón entrégalle cinco bloques para que poida traballar o sr. Feijoo: 
Transición  ecolóxica  e  ambiental,  transformación  tecnolóxica  e  dixital,  economía 
verde vinculada a I+D+I, saúde e coidados e igualdade de xénero.

O  Sr.  Boullosa  di  que  a  agrupación  de  electores  non  ten  representación  no 
parlamento  en  Santiago.  A  moción  está  moi  ben  redactada  e  chegaría  aos  313 
concellos de Galicia. Se se aproba a moción ¿qué facemos? Vai cambiar o camiño 
dos fondos europeos porque se aprobe esta moción en Redondela?

Next Generation só me sona á campaña de PEPSI, pero a veciñanza de Redondela 
non ve nada claro. Sería algo absurdo ir en contra dun principio básico de que a 
poboación de Galicia ten que montar neste tren, pero Redondela non ten problemas 
máis graves que isto?, si os ten. 

Imos votar a favor porque é unha obviedade que non queremos quedar fóra destes 
fondos, pero non vou facer campaña nin para Madrid nin para Santiago, porque os 
veciños e veciñas elixiron a AER para resolver problemas de Redondela.

A Sra. Castro, di que a sra. Amoedo ten que cumprir coas instrucións do seu partido 
e coa súa política de desgaste. 

Que este reparto ten as súas razóns: as cidades de máis de 50.000 habitantes teñen 
a obriga, pola lei de cambio climático, a establecer zonas de baixas emisións en dous 
anos.  Esta  cuestión  é  importante  á  hora  de  decidir  o  reparto  destas  axudas  de 
mobilidade sustentable, que é para o que é.

É importante destacar  que tanto a FEMP como a FEGAMP están en diálogo  co 
goberno central, igual que co das comunidades autónomas, para definir estas axudas 
derivadas dos fondos europeos, e non só se contemplan este tipo de proxectos, xa 
que hai distintos tipos de proxectos.

A Xunta de Galicia  tamén discrimina nos distintos tipos de axudas para máis de 
50.000 habitantes ou menos de 5.000, e ninguén pon en dúbida este tipo de criterios 
obxectivos.

Existen razóns para non estar de acordo no punto 1 e 2 desta moción. Respecto do 
punto 3 non existe problema se serve para mellorar a comunicación entre as distintas 
administracións e respecto do punto 4 entendemos que as institucións están aínda 
nesta fase de diálogo e debate. Non saben cal é o propósito desta moción. 

A Sra. Amoedo contesta ao sr. González dille que as liñas son: a modernización do 
tecido produtivo, a mobilidade sostible e a transición ecolóxica, a cohesión social e 
territorial e unha administración dinámica e dixital. Eses son os catro eixes que dicía 
vostede que están ocultos, non hai falta de transparencia. 

O  presidente  da  Xunta  reforzou  as  súas  competencias  para  gobernar  esta 
comunidade  autónoma,  e  reforzou  incluso  a  súa  maioría  nas  pasadas  eleccións 
autonómicas. Vostede ten a súa opinión, pero os cidadáns falaron e lle deron o timón 
para levar a comunidade nun momento tan difícil. A nosa comunidade é un referente 
en  cuestións  como  medidas,  traballos,  escoitar  aos  comités  de  persoas 
especializadas... mentres o sr. Sanchez púxose de perfil. 

Dille á sra. Castro e ao sr. Boullosa, que traen a moción porque realmente afecta a 
Redondela, somos un concello que no chega a 30.000 habitantes e quedamos fóra, 
pero  a  Xunta  de  Galicia  xa  falou  coa  FEGAMP para  que  medie  e  transmita  as 
necesidades.

Claro que hai subvencións nas que non se poden participar,  tamén a Deputación 
convoca axudas para concellos de menos de 20.000 habitantes, nas que Redondela 
non entra. Ven máis que xustificada a moción, porque a Redondela fanlle falta máis 
inversións.

Na ultima conferencia sectorial de transportes o Ministerio trasladou que os fondos 
de  reconstrución  destinados  ás  comunidades  autónomas  para  a  mellora  da 
mobilidade,  a  dixitalización  deben  ser  investidos  en  núcleos  de  máis  de  50.000 
habitantes. A presión hai que facela cando se poden cambiar as cousas, e a nosa 
responsabilidade é traelo agora.

O Sr. González di que non teñen ningún complexo en defender dereitos para o noso 
pais, e o BNG está traballando para construír un país novo. Por iso traballamos como 
cando  facemos  recollida  de  firmas  para  que  non  suban  a  luz  ou  facemos 
concentracións dentro dos centros de saúde.

Para o  presidente timonel,  o Titanic  era o mellor  barco do mundo e afundiu,  e a 
orquestra seguiu tocando ata o final. O PSOE tamén se desgasta só, sobre todo con 
incumprimentos, como fixo coa peaxe de Rande. 

Comparten en que  hai que reclamar dereitos, competencias  e tamén fondos.

En todo caso van apoiar a moción, porque neste caso válelles o PP.

O Sr. Boullosa di que non pareza pola súa intervención anterior que "pasamos de 
todo" e tamén lle vale a agrupación esta moción. En esencia están de acordo coa 
moción porque é unha obviedade, pero bota en falta as propostas e demandas que a 
xunta de Galicia fai a Madrid, non sabe se existen. 

Xa saíu o tema da praia,  policía local,  horas extra....  estes son os problemas de 
Redondela.  Se  hai  que  pedir  ao  goberno  de  Madrid  estas  cuestións  tamén  se 
pedirán, pero cunha orde de prioridades. Neste momento hai outras preocupacións 
que están por enriba.

A Sra. Castro di que leva esta moción unha mensaxe oculta que supón quitar toda a 
responsabilidade política da Xunta nesta cuestión de recuperación económica. Di que 
por  exemplo  para  a  sra.  Amoedo  a  pandemia  sexa  un  problema  para  a 
administración autonómica pero non sexa tan compresiva cando afecta ao Concello 
de Redondela. Os concellos seguen esperando a que o sr. Feijóo compense polos 
gastos  realizados  polas  administracións  locais,  pero  que  correspondían  as 
administracións  autonómicas.  Saímos  desta  crise  sen  recortar  dereitos  aos 
traballadores e traballadoras,  non como na crise económica  na que por exemplo 
quedamos  sen  a  paga  extraordinaria  os  funcionarios.  Procedementos  novos, 
cuestións infinitas que tivemos que asumir e aínda hoxe estamos esperando unha 
compensación da administración autonómica. 

A xestión dos centros de saúde está sendo lamentable. Seguimos esperando a que a 
Xunta  de  Galicia  diga  "imos  abonar  aos  concellos  os  gastos  extraordinarios, 
cuestións  que  axudarían  aos  concellos  a  traballar  con  maior  responsabilidade, 
eficacia... pero o sr. Feijóo mira para outro lado.

A Sra. Amoedo, di que o Sr. González da un discurso e o da con tanta énfase que 
parece que só ten el a verdade única do mundo mundial. O sr. Feijóo xa pediu varias 
competencias,  como a transferencia  da AP-9,  ou a  do dominio  marítimo-terrestre 
para evitar o arrastre da industria, a xestión do mínimo vital, a inspección laboral.. 
Vostede di  que o sr.  Feijóo non pide nada,  que lle  pasou ao sr.  Anxo Quintana, 
desapareceu?. Aquí hai que vir pensar en Redondela, veño a buscar o beneficio para 
Redondela. 

Á Sra.  Castro dille  que dende febreiro teñen vostedes unha liña  para axudas da 
Deputación para a hostalaría e hoxe, que o día dos hostaleiros e hostaleiras, que lles 
saudamos dende aquí, seguen esperando. 

Non poden vostedes levar un concello de 30.000 habitantes, nas cuestións básicas. 
Escoitar o discurso da sra. Alcaldesa nesa gran concentración de mandatarios da 
área metropolitana,  na que estaba a Alcaldesa imputada de Porriño e o sr.  Abel 
Caballero,  para  dicir  que  estaba  contentísima  do  que  o  PSOE  conseguira  para 
Redondela, que non é máis que unhas bonificacións de transporte moi cuantificadas. 
Iso non era o comprometido.

VOTACIÓN E ACORDO

Sométese a votación esta moción presentada polo PP co último punto introducida 
pola emenda do BNG, quedando a parte dispositiva da moción que se somete a 
votación do seguinte xeito:

Por todo o exposto, solicítase do Pleno do Concello de Redondela a adopción dos 
seguintes ACORDOS:

1.-  Facer  chegar  ao  Ministerio  de  Transportes,  Mobilidade  e  Axenda  Urbana  a 
desconformidade e o malestar do Concello de Redondela por quedar fóra do reparto 
de fondos europeos NEXT GENERATION no ámbito da mobilidade sostible.

2.- Rexeitar os criterios fixados polo Ministerio de Transportes, Mobilidade e Axenda 
Urbana para o reparto dos fondos entre a Administración autonómica e os Concellos 
de Galicia, por non ser equitativo cos fondos que se reserva o Goberno de España, e 
porque os criterios fixados polo propio Ministerio supoñen privar aos concellos con 
poboación inferior a 50.000 persoas de poder recibir investimentos con cargo a estes 
fondos europeos, excluíndo así ao 97,8% dos concellos galegos.

3.- Requirir ao Ministerio de Transportes, Mobilidade e Axenda Urbana que informe á 
Xunta de Galicia e aos Concellos dos proxectos que vai executar no seu territorio 
para poder coordinar e potenciar as ditas actuacións e a súa coherencia cos fondos 
Next Generation.

4.- Instar ao Goberno de España, e nomeadamente ao Ministerio de Transportes, 
Mobilidade e Axenda Urbana, a negociar coa Xunta de Galicia e cos Concellos unha 
reorientación e flexibilización dos criterios de reparto e dos prazos para a execución 
dos  fondos  europeos  Next  Generation,  que  permita  o  acceso  aos  mesmos  en 
igualdade de condicións, ampliar ao máximo a cobertura territorial dos investimentos, 
dirixindo  tamén  cara  aos  concellos  máis  pequenos  estes  fondos  destinados  á 
recuperación e á reconstrución fronte á pandemia,  para afondar na igualdade de 
oportunidades e avanzar na loita contra o despoboamento.

5.- Instar ao Goberno do Estado e da Xunta de Galiza, a negociar coa FEGAMP, 
mecanismos para facilitar a participación dos concellos na xestión dos fondos Next 
Generation."

Sometida  a  votación  a  moción  así  redactada,  resulta  aprobada  pola  maioría 
legalmente exixida, catorce (14) votos a favor, dos cales corresponden 9 ao PP, 3 a 
AER e 2 ao BNG, e 7 abstencións do PSdeG-PSOE.

 

 

C) ROLDA DE INTERVENCIÓNS LIBRES 

 

15. Rogos

15.1 Rogo supresión da peaxe de Rande

Le a sra. Amoedo o rogo da AP9:

"Unha vez mais, puidemos comprobar que cada vez que goberna o Partido Socialista 
en Madrid, sen esquece, o apio e beneplácito do BNG, o Concello de Redondela 
sempre sae moi prexudicado.

Temos que lembrar, cando gobernou José Luís Rodríguez Zapatero: un día antes de 
convocar eleccións atopámonos cun decreto onde se aprobaba a ampliación da AP9, 
onde,  literalmente,  se esmagaba a Chapela.  E soamente se contemplaban unhas 

reposicións de asfaltado.

Nestes momentos, gobernando Pedro Sánchez, Redondela volta ser agraviada, xa 
que, o compromiso da Comisión Mixta, Xunta de Galicia - Ministerio de Fomento, 
acordaran no ano 2018 a supresión da inxusta peaxe.

Onte, unha vez mais, podemos comprobar que non hai supresión, senón que nos 
temos que conformar cunhas bonificacións surrealistas, posto que nin se suprime a 
peaxe, nin se eliminan as cabinas, como si pasou coa peaxe do Morrazo. É dicir, que 
se  queres  vir  á  praia  a  Redondela  tes  que  pagar  ou  dispor  dun  sistema  de 
Telepeaxe. 

Tamén onte vivimos un momento de ridículo estrepitoso da Alcaldesa de Redondela, 
na  que  convocou  unha  xuntanza  de  alcaldes  e  alcaldesas  da  comarca  e  da 
Presidenta da Deputación para render pleitesía ao Alcalde de Vigo e Presidente da 
FEMP. Outra vez máis demostra o seu interese partidista,porque asegura, como ela 
dixo, que era un día histórico para Redondela, cando o que está a facer o Ministerio é 
unha burla aos redondeláns e ás redondelás. 

Por todo isto, ROGAMOS á sra. Alcaldesa de Redondela que antepoña os intereses 
dos redondeláns e das redondelás aos seus intereses partidistas, que convoque a 
Comisión de Afectados pola AP-9, que se poñan en marcha medidas contundentes 
de presión para que Redondela estea no lugar que lle corresponde. Que non se siga 
agraviando ao noso concello respecto de o Morrazo e que a supresión da peaxe de 
Rande sexa total.

15.2 Rogo sobre protección civil

O Sr. Crespo le o rogo seguinte:

"A Agrupación de Voluntarios de Protección Civil de Redondela está formada por 50 
persoas, as cales adican os seus coñecementos para axudar aos veciños e veciñas 
na prevención de riscos, de accidentes, contra incendios ou actuacións básicas ante 
emerxencias médicas. Son algunhas das súas labores que desempeñan.

O  pasado  8  de  abril  que  aprobouse  a  creación  dun  Grupo  Supramunicipal  de 
Emerxencias.  Dende entón,  nin dende a Concellería de Interior  e Seguridade nin 
dende Alcaldía,  foron quen de informar á Agrupación de Voluntarios cómo se ían 
organizar e coordinar ámbolos dous Grupos.

Ademais, veñen sufrindo un abandono nas instalacións, tendo que facer labores de 
roza nos exteriores da base, arranxar deficiencias, previr situacións de risco como 
cables colgando, entrada de auga nos diferentes habitáculos, cheiros nos vestiarios 
ou ter  unha simple hora de limpeza semanal  de toda a base.  Nin sequera teñen 
equipos de intervención, nin vehículos preparados para tal fin.

Rogamos  a  Alcaldesa,  como  responsable  da  área,  comunique  á  agrupación  a 
información  de  cómo  teñen  pensado  estruturar  a  área  de  emerxencias,  cal  é 
implantar  que  pretenden  implantar,  onde  se  vai  instalar  o  novo  Grupo  de 
Emerxencias,  cómo  se  vai  dotar  de  material  ou  se,  polo  contrario,  van  ter  que 
compartir base, ferramentas e material.

Rogamos  á  Alcaldesa  que  dote  de  máis  material,  xa  que  é  insuficiente  o  que 
dispoñen, por exemplo, só teñen dous desfibriladores. Un deles lévao o SEIS e en 
verán lévase para as praias outro, deixando sen ningún dispositivo para atender os 
diferentes eventos aos que se desprazan os voluntarios de protección civil.

Rogamos á Alcaldesa que, se non e capaz de dotar con Equipos de Intervención, 
polo  menos  adapten  algún  dos  vehículos  dos  que  dispoñen  os  Voluntarios  de 
Protección  Civil,  para  que  poidan  traballar  en  condicións  mínimas  e  así  estar 
preparados para intervir cando os servizos de Emerxencias se ven desbordados."

37 - 41 C
od

. V
al

id
ac

ió
n:

 P
D

T2
R

65
K6

W
M

5W
4D

D
7A

D
D

9H
Q

ZW
 | 

C
or

re
cc

ió
n:

 h
ttp

s:
//r

ed
on

de
la

.s
ed

el
ec

tro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
37

 a
 4

1



15.3 Rogo Atención Temperá

Le a Sra. Bastos o rogo:

"As  unidades  de  atención  temperá  son  un  conxunto  de  intervencións  dirixidas  á 
poboación infantil ata os seis anos, a súa familia e tamén o seu entorno.

O obxectivo é dar resposta o máis rápido posible  ás necesidades transitorias ou 
permanentes  das  crianzas.  Cun  modelo  baseado  na  prevención,  identificación  e 
tratamento precoz. Debemos ter en conta que nos primeiros anos xógase gran parte 
do futuro destes miúdos.

As unidades de atención temperá nos concellos son un recurso vital para as familias, 
xa que son un modelo próximo ao seu entorno, e fundamental para a conciliación de 
todos eles xa que as familias non terán que facer longos desprazamentos. No noso 
Concello aínda non contamos con este servizo.

Por iso, Rogamos á alcaldesa e á Concelleira de Servizos Sociais que se xestione 
por parte deste goberno a implantación dun servizo municipal de Atención Temperá 
no Concello de Redondela.

Rogamos que se preparen os informes e a solicitude para presentar á Xunta de 
Galicia,  que ofrece subvencións aos concellos para este fin.  Xa son máis de 129 
localidades as que dan cobertura a este servizo na comunidade galega."

15.4 Rogo Atención Servizos Sociais

Le a Sra. Bastos o rogo:

"A  Alcaldesa  de  Redondela  asumiu,  entre  outras  as  competencias,  as  áreas  de 
Servizos  Sociais,  Muller,  Maior,  Eventos,  Interior...  A  clara  demostración  de  que 
asumir competencias non significa que se xestionen, é o que está a acontecer nas 
distintas áreas antes mencionadas.

Nos  últimos  días,  atopámonos  cun  caos  absoluto:  na  xestión  Policía  Local, 
demandas dos Voluntarios de Protección do servizo da Civil, atraso preocupante na 
contratación dos profesionais para por en marcha o GES... Pero sen dúbida o que 
máis nos preocupa é a deriva dos servizos sociais e da área de muller na que nos 
atopamos  con  perda  de  subvencións,  falla  de  programas  de  alfabetización,  de 
autoestima, entre outras…

A pesares, de que puxo vostede como axudante, na clandestinidade, á Concelleira 
de Ensino Olga García, atopámonos con queixas dos usuarios destes Servizos. Os 
veciños/as  teñen  que  darlle  conta  aos  gardas  de  seguridade  de  cal  é  a  súa 
problemática,  sen  que  poidan  entrar  nas  dependencias  municipais  e  así  ser 
atendidos/as polas profesionais ata pasar este filtro. E o aínda máis grave, que teñan 
que coller  eles  os recados cando vostede non substitúe  o  persoal  administrativo 
destes servizos. 

Por todo isto,  ROGAMOS á sra.  Alcaldesa que busque unha solución para evitar 
estas situacións que como mínimo poden cualificarse de esperpénticas, posto que a 
empresa de seguridade foi contratada para dar seguridade aos profesionais no seu 
dia a día e non para suplir os/ás auxiliares administrativos, pola súa nefasta, falta de 
organización.

15.5 Rogo Conservatorio de Música

38 - 41 C
od

. V
al

id
ac

ió
n:

 P
D

T2
R

65
K6

W
M

5W
4D

D
7A

D
D

9H
Q

ZW
 | 

C
or

re
cc

ió
n:

 h
ttp

s:
//r

ed
on

de
la

.s
ed

el
ec

tro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
38

 a
 4

1



Le a sra. Antón o rogo do conservatorio:

"No curso escolar 2020/2021 viviuse unha situación insostible no Conservatorio.

Dende  o  primeiro  momento  desta  pandemia  este  Conservatorio,  que  é  un 
Conservatorio da Unesco, estivo padecendo o deixamento e  a  falta  de 
implicación deste  goberno en cuestións tan básicas para o seu bo funcionamento 
tales como:

1. A  falta  da aula  virtual,  dunha  páxina  web para  que  se tardou demasiado 
tempo. A Aula Virtual seguimos sen ela un ano despois.

2. Baixas de distintos mestres sen cubrir, e seguimos así.  A día de hoxe, xa 
saben que teremos mestres que continuarán de baixa en setembro, e xa son 
coñecedores de aqueles mestres que aprobaron as oposición da Xunta e que 
marcharán en setembro. E é máis, son coñecedores de que xente das listas 
xa non poderán substituír, e seguen se facer nada.

3. O equipo directivo trasladoulle a necesidade de contratar un/unha mestre/a 
para  corda  grave  por  moi  poucas  horas,  suporía  para  o  Concello  unha 
inversión de 2.000 € ao ANO, e negouse esta petición tamén.

4. Por último, unha situación que nos parece gravísima é que limitaron o número 
de prazas de acceso. A día de hoxe temos xa 160 alumnos matriculados no 
conservatorio e 90 na escola de música. Queremos deixar claro que isto é a 
primeira  vez  que  pasa  en  Redondela.  Ningún  goberno  anterior  limitou  o 
número  de  prazas  de  acceso,  decisión  que  podería  pór  en  perigo  a 
consideración de "Conservatorio de Unesco".

Cremos que teñen que velar  polo ben deste conservatorio,  do seu profesorado e 
alumnado; senón, o único que se conseguirá será que se perda este recoñecemento 
tan importante,  como é o de ser "conservatorio  da Unesco",  e polo que tanto se 
traballou.

Por todo isto ROGAMOS, a este Goberno, e en especial á Concelleira delegada Olga 
García e á alcaldesa Digna Rivas, que deixe de dar bandazos e de desprestixiar a 
imaxe deste Conservatorio, e xestione de xeito adecuado un conservatorio que, ata o 
de agora, tiña un recoñecemento e prestixio, e que leva o nome de Redondela por 
todo o mundo."

16. Preguntas

16.1 Sobre as preguntas do pleno mes xuño

O Sr. Ballesteros le a pregunta:

"No pasado Pleno Ordinario do mes de xuño, a sra. Alcaldesa non permitiu realizar 
as  preguntas  presentadas  para  dito  Pleno,  comprometéndose  a  respostar por 
escrito a ditas preguntas.

Un mes despois,  vemos que non cumpriu de novo coa súa palabra,  saltándose 
unha vez máis os regulamentos que rexen estes órganos.

Por iso, preguntamos a Alcaldesa; ¿Cáles foron os motivos polos cales non se nos 
responderon preguntas do Pleno anterior?

O sr. Ballesteros solicita que se nos resposte a todas las preguntas presentadas no 
pleno anterior, as cales adxunto neste pleno.

A Sra. Alcaldesa asume a responsabilidade, di que non foi que non deixara facer as 
preguntas senón que remataba o tempo, e que pensaba que se ían contestar neste 
pleno, pide desculpas.

O  sr.  Ballesteros  le  a  pregunta  sobre  a  comisión  de  servizos  privatizados  e  o 
consello forestal:

"Tras  varios  rogos  presentados  en  plenos  pasados  e  peticións  solicitadas  ao 
concelleiro de Medio Ambiente en relación á convocatoria da comisión de servizos 
privatizados, na que se comprometeran a estudar os informes técnicos, económicos 
e xurídicos para expresar a viabilidade dos mesmos, e o consello forestal, ao que 
prometeron no seu acordo de investidura, reactivalo e convertelo nun foro eficaz 
para a dinamización dos montes do Concello, tendo que recorrer e solicitar a sra. 
Alcaldesa que as convocase ela mesma, ao non atender o concelleiro as nosas 
peticións.

Pasaron catro meses e tampouco as convocou. Demostración de que tampouco lle 
interesa o bo funcionamento duns e outros consellos e comisións, xa que imos tarde 
(como en todo) en canto ás xestión dos montes e dos servizos de xestión indirecta, 
deixando de tratar os problemas deste Concello cos grupos da oposición.

É por iso que preguntamos á alcaldesa;

• ¿Porqué non convocou a comisión de servizos privatizados?

• ¿Porqué non convocou o consello forestal como se lle solicitou?"

A Alcaldesa di que lle encanta o protagonismo da Alcaldesa en diversas cuestións. 
Pero hai concelleiros con delegacións, e dalle a palabra ao Sr. Villar.

O Sr. Villar da a benvida á nova concelleira. Di que non é a primeira vez que falan 
deste  tema,  é  unha  pregunta  recorrente.  Di  que  mentres  non  haxa  persoal  no 
departamento non as vai facer, porque serían comisións estériles, para despois non 
desenvolver nada porque non hai administrativo de Medio Ambiente dende hai seis 
anos.

O sr. Ballesteros le a pregunta sobre    transparencia  

"O goberno que preside a Sra. Digna Rivas fixo gala no seu discurso da toma de 

posesión da súa intención de ser un goberno transparente e coas portas e fiestras 
abertas.  Co  paso  do  tempo  son  cada  día  máis  os  veciños  e  veciñas  que  nos 
chaman ou acoden á oficina do Partido Popular para solucionar problemas e facer 
peticións de todo tipo ao atoparse cos despachos baleiros.

Entre as queixas que nos expoñen está que cando chaman ao Concello para falar 
cos concelleiros isto supón case unha misión imposible, e que se entran na páxina 
web  non  atopan  o  número  de  móbil  para  poder  contactar  directamente  con 
vostedes.

Por todo isto facemos as seguintes preguntas o Concelleiro de Transparencia:

1. ¿A qué se debe que despois de dous anos gobernando non figure o número do 
teléfono móbil dos concelleiros na paxina web do Concello?

2. Por  qué  non  aparece  a  cantidade  que  cobra  a  Alcaldesa  como  membro  do 
Consello da Autoridade Portuaria?

3. ¿Por qué non están subidas as nóminas dos concelleiros/as do ano 2021 á Web 
do Concello, nin tampouco as do persoal de confianza?"

O Sr. Vila, di que foi unha decisión do goberno que non se puxeran os teléfonos 
para evitar chamadas comerciais. 

Estase a traballar cun módulo de transparencia de Gestiona que é o programa que 
utiliza o Concello, para poñer en marcha a transparencia na sede electrónica.

Non hai problema en publicar as retribucións da Alcaldía na autoridade portuaria 
cando se teña todo activo, farase. E no tema das nóminas estase traballando nun 
sistema de edición a través de excel, como se fai na Deputación, que resultará máis 
eficiente.

Dado o  avanzado  da hora,  sendo as  23:46 horas,  a  sra.  Alcaldesa  dá por  finalizada  a 
sesión,  da que eu,  secretaria deste órgano,  dou fe,  e para a súa constancia estendo a 
presente acta.

Documento datado e asinado electronicamente na marxe

